
Соли
бисту дуюми нашр

Аз 1 январи соли 1991
чоп мешавад

Дўстони азиз!
Њозирини гиромї!
Њар боре ки ман ба наз-

ди шумо, ба водии Зарафшон, 
яке аз гўшањои зебоманзар ва 
бињиштосои Тољикистони азиза-
мон сафар менамоям, аз дидани 
табиати нотакрору афсонавї ва 
мулоќот бо мардуми сарбаланд 
ва фарњангдўсту тамаддунофар 
як љањон таассурот мебардорам.

Њ о л о  м о в у  ш у м о  д а р 
соњили дарёи Зарафшон, яке аз 
ќадимтарин ва файзбахштарин 
дарёњои минтаќа ќарор дорем.

Њазорсолањост, ки дар соњили 
дарёи Зарафшон чун дар соњили 
дарёњои Сайњуну Љайњун ва Нилу 
Ганг тамаддунњои бузурге ба 
вуљуд меоянд ва бо навбат яке 
дигареро иваз менамоянд.

Таърих гувоњ аст, ки дар 
соњили дарёи Зарафшон аввалин 
давлати миллии тољикон – давла-
ти Сомониён ва «асри тиллої»-и 
мардуми тољик арзи њастї на-
мудааст.

Аз оби њаётбахши Зараф-
шон абармардоне чун Спитамен 
ва Деваштичи размовар, шоњ 
Исмоили Сомонї, Одамушшу-
аро устод Рўдакї, шайхурраис 
Абўалї ибни Сино ва њазор 
андар њазор бузургворону ал-
ломагон ба ављи камол расида, 
бо корнамоињояшон умри абад 
ёфтаанд.

Роњњо ањамияти сиёсї, иќтисодї, 
тиљоратї ва таќдирсоз доранд
Суханронї дар маросими оѓози азнавсозии роњи мошингарди Айнї – Панљакент

ш. Панљакент, 27 октябри соли 2012

Ин дарёи њаётбахш асрњои 
бешуморест, ки аз яхистонњои 
болооби минтаќа сарчашма ме-
гирад ва њазорсолањост, ки ин 
сарзамини пањновар бо номи во-
дии Зарафшон дар таърих шуњрат 
дорад.

Суѓд  яке  аз  умдатарин 
марказњои тамаддуни аљдоди мо 
- тољикон буда, аввалин бор номи 
он дар Авесто сабт гардидааст.

Б о б о љ о н  Ѓ а ф у р о в  д а р 
шоњасари худ «Тољикон» ба санъ-
ати баланди суѓдиён, махсусан 
њайкалтарошию наќќошї бањои 
нињоят баланд дода, онњоро на-
мунаи олии тамаддуни љањони он 
замон донистааст.

Достонњои шифоњии суѓдиён 
дар бораи диловарињои Рустам, 
Коваи оњангар, Сиёвуш хеле 
машњур буданд ва онњо сипас 
дар  «Шоњнома»-и  безаволи 
Фирдавсї таљассум ёфтаанд.

Т а ъ р и х и  п у р и ф т и х о р и 
суѓдиён бисёр сањифањои ду-
рахшон ва ибратомўзе дорад. 
Онњо бо кишварњои дуру на-
здик тиљоратро хеле ривољ дода 
буданд.

Суѓдиён кўдакони худро аз 
синни панљсолагї хатту савод 
меомўхтанд, илмњои гуногун-
ро таълим медоданд ва баъди 
соњибмаълумот гардидан онњоро 
ба тиљорат ва касбњои дигар 
машѓул медоштанд. Онњо пеш 

аз  он  ки  ба тиљорат  машѓул 
шаванд, аввал илми тиљоратро 
меомўхтанд.

Таърихнигорон диловарию 
ќањрамонињои мардуми Суѓдро 
бо шўру шавќи беандоза васф 
кардаанд .  Масалан ,  сайёњи 
машњури Чин Сию Сизан чунин 
менависад: «Сипоњиёни суѓдї 
басе далеранд ва њељ гоњ аз марг 
наметарсанд. Ба њамлаи онњо 
ягон душман тоб оварда наме-
тавонад».

Н а м у н а и  о л и и  ч у н и н 
ќањрамонї набарди бисёр шади-
ди Спитамен бар зидди лашкари 
тавонои Искандари Маќдунї ва 
муќовимати диловаронаи Деваш-
тич ба муќобили лашкари ѓаддор 
ва истилогари аљнабиён буд.

Аз љавњари хиради воло ва 
донишу маърифати баланди мар-
думи ин диёр дањои устод Рўдакї 
чун хуршед тулуъ кард.

Дар  замоне  ки  аз  бисёр 
мамлакатњо ва шањрњои бузурги 
замони мо њанўз ному нишоне 
боќї набуд, ў ливои донишу хи-
раду фарњангро баланд афрошт 
ва на танњо чун пешвои маънавї 
ва адабу фарњанги халќи тољик, 
балки як минтаќаи бузурги љањон 
эътироф гардид.

Дар таърих дида нашудааст, 
ки як шахс чун поягузори ада-
биёти чандин кишвар эътироф 
шуда бошад.

Аммо устод Рўдакї њамчун 
асосгузори  њаќиќии  адабу 
фарњанги мардуми тољикзабони 
Осиёи Миёна, кишварњои Эрон, 
Афѓонистон, адабиёти форсиза-
бони Њиндустон, Покистон, Бан-
гола эътирофи умум гардидааст.

Устод Рўдакї воќеан пар-
чамбардори худшиносї, ифти-
хори миллї ва назми оламафрўзи 
халќи тољик мебошад.

Љашни  1150-солагии  ин 
нобиѓаи беназир аз зодгоњаш 
дењаи Панљрўд то Созмони Ми-
лали Муттањид бо ширкати на-
мояндагони 192 давлати љањон 
ба таври бошукўњ доир гардид.

Бо  назардошти  ањамияти 
љањонии маќом ва эљодиёти устод 
Рўдакї бо сарфи беш аз шаш 
миллион сомонї маќбараи устод 
мувофиќи тарњи меъмории асри 
дањ ва таќозои истиќлолу дав-
латдории миллї мавриди бозсозї 
ќарор гирифт, ки воќеан сазовор 
ва љавобгўйи номи баланди ўст.

Дар  давраи  омодагї  ба 
љашн дар шањри Панљакент зи-
ёда аз 30 иншооти хурду бузурги 
нав бунёд ёфтанд.

Њар боре ки ман ба Панљрўд 
сафар менамоям, аз суњбат ва 
шеърхонии мўйсафедони бар-
нодилу бомаърифат ва марду-
ми фарњангдўсти он як љањон 
таассурот бармедорам ва гўё 
аз забони онњо садои Рўдакиро 
мешунавам.

Пас аз устод Рўдакї низ 
шўълаи назм дар водии Зараф-
шони маърифатпарвар хомўш 
нагардид ва дањњо шоирони 
маъруф ва соњибдевон арзи 
њастї намуданд, ки дар миёни 
онњо Наќибхон Туѓрал маќоми 
хосае дорад. Устод Айнї ба 
истеъдод ва эљодиёти ў бањои 
баланд додааст.

Садои ашъори ў имрўз на 
танњо дар водии Зарафшон, 
балки дар саросари Тољикистон 
танинандоз аст.

Мову шумо хуб медонем, ки 
Наќибхон Туѓрал аз ошёни ба-
ланд ва бегазанди назми тољику 
форс мебошад, ки меъмори за-
бардасти он устод Рўдакї буд ва 
то абад боќї хоњад монд.

Дар замони мо низ фар-
зандони барўманди водии За-
рафшон  шуњрати  адабиёту 
фарњанги тољикро афзун на-
мудаанд ва менамоянд.

Ин кохи љовидонии назми 
тољик, ки поягузораш устод 
Рўдакист, њељ гоњ халалдор 
нахоњад гашт ва то љовидон 
пойдор хоњад монд.

Хотирнишон  кардан  ба-
маврид  аст ,  ки  дар  ноњияи 
Панљакент яке аз ёдгорињои 
нодири Тољикистон - Саразми 
бостонї мављуд аст, ки таърихи 
панљунимњазорсола дорад ва 
бешак ба тамошогањи камнази-
ри мењмонону сайёњон табдил 
меёбад. Ба мероси фарњангии 
ЮНЕСКО шомил гардидани 
ёдгории Саразм, бешубња, аз 
эътирофу ќадрдонии мероси ни-
ёгони мо дар масири тамаддуни 
башарї шањодат медињад.

Дўстони азиз!
Мардуми кўњистони тољик 

асрњои аср аз бероњї азобу 
машаќќати бепоёне мекашид 
ва бо фољиањои сангин рў ба 
рў мегашт.

Шукурљон Зуњуров њайати 
мењмононро хайра маќдам гуф-
та, аз љумла изњор дошт, ки 
масъалањое, ки комиссияи шумо 
машѓул мешавад, љињати бунё-
ди муносибати дўстона, њусни 
тафоњум, эњтироми тарафайн ва 
њамзистии халќњо асоси воќеї ба 
вуљуд меоваранд.

Таърих борњо собит наму-
дааст, ки наќши фарњанг љињати 
дифои арзишњои волои башарї 
хеле бузург аст. Халќњои моро 
таърихи муштарак, равобити 
илмї ва муносибатњои оддии 
инсонї ба њам мепайванданд. 
Ассамблеяи Байнипарламентї 
њамчун омили суръатбахши 
њамаи ин муносибатњо ба саъю 
талоши самимии шањрвандони 
мо  љињати амалї гардидани 
њадафњои наздикшавї мусоидат 
менамояд.

Танњо барои мисол бояд 
зикр  намуд, ки дар доираи 
чорабинињои љашнии ба 20-сола-
гии таъсиси Иттињоди Давлатњои 
Мустаќил бахшидашуда дар 
шањри Душанбе Фестивали бай-
налмилалии мусиќї «Осмони 
Иттињод» ва Чемпионати на-
хустини Иттињоди Давлатњои 
Мустаќил рољеъ ба кўњнавардї 

Њамкорињои байнипарламентї тавсеъа меёбанд
Бисту панљуми октябри соли 2012  Раиси Маљлиси намо-

яндагони Маљлиси Олии Љумњурии Тољикистон Шукурљон 
Зуњуров аъзои Давлатњои доимии Ассамблеяи Байнипар-
ламентии Иттињоди Давлатњои Мустаќил оид ба фарњанг, 
иттилоот, туризм ва варзишро, ки бо маќсади баргузории 
љаласаи навбатии комиссияи мазкур ба пойтахти кишвари 
мо ташриф оварданд, ба њузур пазируфт.

баргузор гардид. Моро лозим аст, 
ки љињати тавсеъаи фазои ягонаи 
иттилоотї ва фарњангї саъю та-
лош намуда,  барои амалї гаштани 
табодули барномањои  фарњангї 
љињати ба љавонон вогузоштани ин 
анъанањо  њамкорї намоем.

Љињати амалї намудани чу-
нин њадафњо комиссияи шумо 
корњои зиёдеро амалї менамояд. 
Дар тайи фаъолияти худ собит 
намуд, ки њамчун маќоми фаъоли 
Ассамблеяи Байнипарламентии 
давлатњои иштирокчии Иттињоди 
Давлатњои Мустаќил амал мена-
мояд. Дар љаласањои комиссияи 
мазкур таќрибан 400 масъалаи 
њамкорињо рољеъ ба масоили 
фарњангї, илмї, тањсилотї ва 
иттилоотии кишварњои Иттињоди 
Давлатњои Мустаќил мавриди 
баррасї ќарор гирифтаанд.  

Илова бар он, дар барномаи 
ин комиссия конференсияњои 
сершумор, фестивалњои театрї 
ва мусиќї, њамоишњои синамої, 
озмунњои эљодї ва чорабинињои 
дигар, ки равобити эљодии навро 
барќарор мекунанд ва тањким ме-
бахшанд, дар назар дошта шуда-
анд. Дар оянда, фикр мекунам, бо 
назардошти он ки чунин варзиш-
гари маъруфи даврон Ирина Род-

нина узви комиссияи мазкур мебо-
шад, ба масъалаи варзиш, хусусан 
рушди варзиши бачагон, баргу-
зории спартакиадањои мактабї  
ва туризм бештар таваљљуњ дода 
хоњад шуд.  

Дар  маљмуъ  бо  итминон 
метавон гуфт, ки ин комиссия 
љињати шаклгирии фазои умумии 
фарњангиву иттилоотии Иттињоди 
Давлатњои Мустаќил, эљоди меха-
низми ќонунгузорие, ки сиёсати 
мамлакатњои ИДМ-ро дар соњаи 
фарњанг, иттилоот, туризм ба 
танзим медарорад, сањми арзанда 
мегузорад.

Лозим  ба  ёдоварист ,  ки 
Парламенти мо дар фаъолияти 
ќонунгузории худ пешнињоду 
тавсияњои Ассамблеяи Байни-
парламентиро рољеъ ба масоили 
фарњанг, иттилоот, туризм, вар-
зиш фаровон истифода мебарад. 
Хусусан дар фаъолияти худ мо аз 
ќонунњои намунавии ин Созмони 
байнипарламентї муассир истифо-
да мебарем. Чунин њамкории зич 
ва њамоњангсозии ќонунгузорї му-
фид аст, зеро њар ќадар ќонунњои 
мо ба њам наздик бошанд, њамон 
ќадар монеањои сунъї дар фаъо-
лияти њамљоя камтар мешаванд, 
њамон ќадар њамкорињои мо беш-
тар тањким меёбанд, ки ин барои 
фазои башардўстии мо хеле муњим 
аст.

Раиси Маљлиси намояндагон 
дар бораи сохтор ва фаъолияти 
даъвати чоруми Маљлиси намо-
яндагон маълумоти мухтасар ироа 
намуда, њамчунин изњор дошт, ки 
мо чунин мешуморем, иштироки 

вакилони мо дар фаъолияти 
Ассамблеяи Байнипарламентї, 
тањияи ќонунњои намунавї, та-
бодули фаъолияти ќонунгузорї 
ба  манфиатњои  тарафайн 
љавобгўй буда, бо мусоидат ба 
эљоди фазои ягонаи њуќуќии 
Иттињоди Давлатњои Мустаќил, 
њамчун омили дўстї ва наздик-
шавии  халќњову  кишварњо, 
хизмат менамояд.

Шукурљон Зуњуров дар бо-
раи моњияти башардўстонаи 
Иди Ќурбон, ки љаласаи комис-
сияи мазкур дар Душанбе, дар 
арафаи ин ид, баргузор мегар-
дад, ба мењмонон маълумоти 
мухтасар дод.

Раиси Маљлиси  намоян-
дагон ба баргузории љаласаи 
комиссияи мазкур ва фаъолияти 
пурсамари ояндаи он барору 
комгорї хоста, њамчунин ба 
мењмонон аз сафари Тољикистон 
бардошти хотироти некро та-
манно намуд.

Мењмонон аз мулоќот бо 
Раиси Маљлиси намояндагон, 
инчунин аз тањияи шароити хуби 
корї љињати баргузории љаласаи 
Комиссияи доимии Ассамблеяи 
Байнипарламентии Иттињоди 
Давлатњои Мустаќил оид ба 
фарњанг, иттилоот, туризм ва 
варзиш дар шањри Душанбе 
изњори миннатдорї намуданд. 

Мўњтарам ЊОТАМОВ,
мудири Котиботи назди 
роњбарияти Маљлиси на-

мояндагони Маљлиси Олии 
Љумњурии Тољикистон

Њамватанони азиз!
Мењмонони муњтарам!
Дар зарфи бист соли охир, 

аз замони соњибистиќлол шу-
дани Тољикистони азизамон, 
сарфи назар аз њама гирдоби 
њаводис ва шебу фарози ин дав-
ра, дар сарзамини мо рўйдоду 
корнамоињое амалї гардиданд, 
ки барои садсолањо ањамият 
доранд ва аз насли имрўза ба-
рои ояндагони сипосгузор чун 
кохи бегазанд, чун нишонаи 
ватандўстї, њимматбаландї 

Ба шарофати Роњи бузурги Абрешим Тољикистон 
аз чањорчўбаи мањдуди љуѓрофї мебарояд

Суханронї дар маросими ифтитоњи наќби «Шањристон»
27 октябри соли 2012

ва дурандешии њамзамонони мо 
поянда мемонанд.

Яке аз чунин корномањои 
муњташами даврон эњёи Роњи бу-
зурги Абрешим, ки њанўз дар ањди 
давлатдории ниёкони сарбаланди 
мо - Сомониён ба ављи аълои 
тараќќиёт расида буд, вобаста 
ба талаботи асри бисту як, асри 
рушди босуръат ва њамгиройии 
кишварњои љањон мебошад.

Ин  амри  вољиб  аст ,  зеро 
дар  шароити  рушди  кунунї, 
чунонки борњо таъкид наму-

даам,  пешрафти  кишвар  би-
дуни роњњои наву замонавии 
мошингард ,  роњњои  оњан  ва 
фурудгоњњои  байналмилалї , 
танзими шабакањои муљањњази 
коммуникатсионї ва алоќа им-
коннопазир аст.

Ба шарофати Роњи бузур-
ги  Абрешим  Тољикистон  аз 
чањорчўбаи мањдуди љуѓрофї 
мебарояд, вале мо њамчунин 
бояд донем, ки тавассути киш-
вари мо он ба роњи кўтоњтарини 
байниќитъавии Осиё ва Аврупо 

табдил меёбад ва ба густариши 
робитањои њамаљониба миёни 
давлатњои минтаќа ва љањон 
мусоидат менамояд.

Дар нињояти кор ба шарофати 
роњњои навбунёд Тољикистон ба 
истиќлолияти коммуникатсионї 
муваффаќ гардида, аз вобаста-
гии иќтисодию молиявї озод 
ва ба мамлакати воњиди воќеан 
соњибистиќлол мубаддал меша-
вад, ки орзуи њазорсолаи милла-
ти куњанбунёди мост.

Суратгир А. ИСОЕВСуратгир А. ИСОЕВ

Бо Ќарори Шўрои Маљлиси 
намояндагони Маљлиси Олии 
Љумњурии Тољикистон рўзномаи 
љаласаи навбатии Шўро тасдиќ 
шуд. Сипас, масъалаи нахусти-
ни рўзнома – «Оид ба лоињаи 
Ќонуни Љумњурии Тољикистон 
«Дар бораи пешгирии зўроварї 
дар оила»-ро раиси Кумитаи 
Маљлиси намояндагони Маљлиси 
Олии Љумњурии Тољикистон оид 
ба масъалањои иљтимої, оила 
ва њифзи саломатї Х.Юсуфї 
ба  муњокимаи  аъзои  Шўро 
пешнињод намуда, таври муфас-
сал шарњ доданд.

Раиси Маљлиси намоянда-
гони Маљлиси Олии Љумњурии 
Тољикистон Шукурљон Зуњуров 

Дар Шўрои Маљлиси намояндагони 
Маљлиси Олии Љумњурии Тољикистон
30 октябри соли 2012 тањти раёсати Раиси Маљлиси на-

мояндагони Маљлиси Олии Љумњурии Тољикистон 
Шукурљон Зуњуров љаласаи Шўрои Маљлиси намояндагони 
Маљлиси Олии Љумњурии Тољикистон даъвати чорум  бар-
гузор гардид. 

доир  ба  масъалаи  мавриди 
баррасї фикру мулоњизот ва 
эроду пешнињодњояшонро баён 
доштанд.

Шўрои Маљлиси намоянда-
гони Маљлиси Олии Љумњурии 
Тољикистон, бо дарназардошти 
нукоти баёнгардида, аз рўйи масъ-
алаи мазкур ќарор ќабул карда, 
лоињаи ќонуни номбурдаро барои 
такмил баргардонид.

Раисони кумитањои Маљлиси 
намояндагони Маљлиси Олии 
Љумњурии Тољикистон  оид ба 
иќтисод ва молия С.Раљабов, 
оид ба тартиботи њуќуќї, му-
дофиа  ва  амният  А .Азимов 
масъалањои  зерини  рўзнома 
- «Дар бораи лоињаи Ќонуни 

Љумњурии Тољикистон «Оид ба во-
рид намудани таѓйирот ба Ќонуни 
Љумњурии Тољикистон «Дар бораи 
раќобат ва мањдудкунии фаъоли-
яти инњисорї дар бозорњои мол» 
ва «Оид ба лоињањои ќонунњои 
Љумњурии Тољикистон «Дар бораи 
ворид намудани таѓйиру иловањо 
ба Кодекси њуќуќвайронкунии 
маъмурии Љумњурии Тољикистон»-
ро шарњ доданд.

Мутобиќи  муќаррароти 
ќарорњои ќабулкардаи Шўрои 
Маљлиси намояндагони Маљлиси 
Олии  Љумњурии  Тољикистон 
масъалањои номбурда, инчунин 
масъалаи дигари рўзнома- «Оид 
ба  лоињаи  Ќарори  Маљлиси 
намояндагони Маљлиси Олии 
Љумњурии Тољикистон «Дар бораи 
намояндаи Маљлиси намоянда-
гони Маљлиси Олии Љумњурии 
Тољикистон дар Шўрои адлияи 
Љумњурии Тољикистон» ба барра-
сии Иљлосияи чоруми  Маљлиси 
намояндагони Маљлиси Олии 

Љумњурии Тољикистон даъвати 
чорум пешнињод шуданд.

Шўрои Маљлиси намоянда-
гони Маљлиси Олии Љумњурии 
Тољикистон доир ба масъалањои 
дигари рўзнома- «Оид ба доир 
намудани муњокимаи ошкорои 
парламентї «Дар бораи љорї 
намудани низоми таљрибавии 
дастгирии унвонии иљтимої дар 
шањри Истаравшан ва ноњияи 
Ёвон», «Дар бораи таъсиси гурўњи 
корї оид ба такмили лоињаи 
Ќонуни Љумњурии Тољикистон 
«Дар бораи таълиму тарбияи 
томактабї» ва «Дар бораи таъсис 
додани гурўњи корї оид ба так-
мили лоињаи Ќонуни Љумњурии 
Тољикистон «Дар бораи адабиёти 
таълимї» таври алоњида ќарорњо 
ќабул намуд.

Мудири  шуъбаи  њуќуќи 
Дастгоњи Маљлиси намоянда-
гони Маљлиси Олии Љумњурии 
Т о љ и к и с т о н  У . О х у н о в 
масъалањои зерини рўзнома – 
«Оид ба лоињаи Ќонуни Љумњурии 
Тољикистон «Дар бораи њамкории 
наздисарњадї», «Оид ба лоињаи 
Ќонуни Љумњурии Тољикистон 
«Дар бораи нафт ва газ» ва «Оид 
ба лоињаи Ќарори Маљлиси 
намояндагони Маљлиси Олии 
Љумњурии Тољикистон «Дар 
бораи аз эътибор соќит дони-
стани Ќарори Маљлиси Олии 
Љумњурии Тољикистон «Дар 
бораи тасдиќ намудани тасвири 
парчам ва аломати фарќкунандаи 
маќомоти гумрукии Љумњурии 
Тољикистон»-ро ба муњокимаи 
аъзои Шўро пешнињод карда, 
тавзењ дод.

Шўрои Маљлиси намоянда-
гони Маљлиси Олии Љумњурии 
Тољикистон аз рўйи масъалањои 
мазкур ќарорњо ќабул карда, ин 
масъалањо барои додани хулоса 
ба кумитањои Маљлиси намоян-
дагони Маљлиси Олии Љумњурии 
Тољикистон, инчунин барои гу-
заронидани экспертизаи њуќуќї 
ба шуъбаи њуќуќи Дастгоњи 
Маљлиси намояндагони Маљлиси 
Олии Љумњурии Тољикистон су-
порида шуданд.

 Љумъахон НАБОТОВ,
«Садои мардум»

Суратгир А. ИСОЕВСуратгир А. ИСОЕВ

Конститутсия - кафолати рушди љомеаи адолатпарвар ва волоияти ќонунКонститутсия - кафолати рушди љомеаи адолатпарвар ва волоияти ќонун

Њамватанони азиз!
Фардо, бисту шашуми ок-

тябр Иди Ќурбон, ки яке аз 
суннатњои волою арзишманди 
мусулмонон мебошад, фаро 
мерасад. Ба ин муносибат њамаи 
мардуми шарифи Тољикистонро 
самимона табрик мегўям.

Чун  ба  таърихи  беш  аз 
њазорсолаи ин Иди муборак на-
зар андозем, мебинем, ки асли он 
бар пояи андешањои инсондўстї 
ва шафќату тарањњум бунёд 
гардидааст.

Мусулмонон бо арљгузории 
Иди шарифи Ќурбон ба даргоњи 
Илоњї таќарруб мељўянд ва 
рўњи гузаштагони худро бо ду-
ову дуруд ёд мекунанд.

Дар баробари ин, талќини 
а р з и ш њ о и  и н с о н д ў с т и в у 
инсонпарварї ,  дастгирии 
ятимону маъюбон, беморо-
ну пиронсолон, аёдати хешу 
аќрабо, поси хотири гузаш-
тагон, изњори  њамдардї  ба 
азодорон ва хайру саховат ба 
дармондагону эњтиёљмандон 
аз сифатњои бењтарини мусул-
монон дар ин рўз мебошад, 
ки ин њама ба тањкими мењру 
муњаббат ва рафоќат дар байни 
табаќањои гуногуни љомеа боис 
мегарданд.

Худованди мењрубон Иди 
Ќурбонро барои мусулмонон 
рўзи имтињону озмоиш ќарор 
додааст, ки инсон сањифањои 
сарнавишти худро вараќгардон 
намуда, аъмоли хешро дар ми-
зони адлу инсоф бармекашад. 
Ва муњимтар аз њама арзишњои 
баланди мактаби одамият ва 
ѓояњои олии фарњанги умуми-
инсониро ба мардум таблиѓу 
ташвиќ менамояд.

Яке аз фазилатњои нек ва 
писандидаи ин Иди муборак 
дароз кардани дасти шафќат 
ба сўйи мардуми камбизоат, 
пирони барљомонда ва ятимону 
дармондагон мебошад.

Дар кишвари мо дастги-
рии моддии  ниёзмандон  аз 
љониби муассисањои давлативу 
ѓайридавлатї ва шахсони са-
ховатпешаву њимматбаланд ба 
њукми анъанаи нек даромадааст.

Дар ин раванд тољирону 
соњибкорон низ бояд бетараф 
набуда, љињати муътадилии 
нархи наво дар бозорњои киш-
вар, бахусус дар арафаи идњои 
миллї, аз рўйи адлу инсоф 
ва  виљдону  имони  инсонї 
сањмгузорї намоянд.

Фазилати  дигари  Иди 
Ќурбон риёзати рўњонї ме-
бошад, ки тавассути ахлоќи 
њамида ,  њидояти  илмї  ва 
маънавї сурат мегирад.

Бузургони илму адаби мо 
дар ин бора фармудаанд, ки 
илму донишро биёмўзед, зеро 
талаби илму дониш бар банда 
фарз ва назди Худованд ибодат 
мебошад. Омўзонидани илму 
дониш садаќа аст, худро ба илм 
бахшидан ин ќаробат ба Худо-
ванд аст, зеро илму маърифат 
мањаки фарќкунандаи њалолу 
њаром мебошанд. Омўзиши илм 
роњи љаннат аст.

Паёми табрикии Президенти Љумњурии Тољикистон 
Эмомалї Рањмон ба муносибати Иди Ќурбон

25 октябри  соли 2012

Илм аниси шахс дар танњої ва 
дўсти инсон дар ѓарибист, барои 
ташхиси хубињову бадињо далел 
аст. Илм аслињаест алайњи душ-
манон, зинатест назди дўстон.

Худованд ќавмњоро тавассу-
ти он баландмаќом мегардонад 
ва эшонро њодию рањнамо барои 
дигарон ќарор медињад. Њама 
ба олимон пайравї ва афкори 
онњоро пазиройї мекунанд.

Илм дилро аз љањолат озод 
менамояд ва ба чашм дар торики-
ву зулмот равшанї мебахшад. Бо 
илм банда њамеша ба олитарин 
мартабањо мерасад ва дар маќоми 
бењтаринњо ќарор мегирад.

Тафаккур кардан дар илм 
баробари рўза доштан, омўзиши 
он баробари намози шаб аст. 
Илм пешвои амал аст ва амал аз 
паси он меравад, соњибони илм 
саодатмандонанд.

Бинобар ин, насли имрўзаи 
кишвари моро зарур аст, ки бо 
истифода аз имкониятњои мусо-
иде, ки Давлату Њукумат барои 
онњо муњайё намудааст, дар самти 
илму њунаромўзї, тањкими худ-
шиносии миллї ва бо ин роњ ба-
ланд бардоштани обруй ва нуфу-
зи кишвари соњибистиќлоламон 
дар арсаи байналмилалї беш аз 
пеш саъю талош намоянд.

Дар таълимоти исломї низ 
таълиму тарбия дар маќоми на-
хуст ќарор дорад ва пешрафту 
шукуфоии њар як миллату давлат 
аз омўзишу парвариши солим ва 
дурусти фарзандон сарчашма 
мегирад.

Мањз  ба  ин  хотир  мо  ду 
сол  ќабл  Ќонуни  Љумњурии 
Тољикистон «Дар бораи масъу-
лияти падару модар дар таъли-
му тарбияи фарзанд»-ро ќабул 
кардем, то ин ки волидайн ќарз 
ва рисолати шањрвандиашонро 
дар назди фарзандони худ иљро 
намуда, масъулияти  комили 
таълиму тарбияи фарзандонро 
ба љой оранд.

Падару модар дар таълиму 
тарбияи фарзанд дар баробари 
Давлату Њукумат масъулият до-
ранд ва дар ин роњ вазифаи хешро 
бояд иљро намоянд.

Њамеша дар хотир бояд дошт, 
ки ояндаи давлати мо наврасону 
љавонон њастанд. Биноан мо 
мехоњем, ки љавонону наврасони 
кишварамон бо рафтору гуфто-
ру пиндори неки хеш намунаи 

ибрат бошанд, њамчун ашхоси 
хушахлоќу нексиришт ба камол 
расанд, соњибилму соњибкасб 
гарданд, барои рушду пешрафт 
ва њимояи манфиатњои Ватани 
азизамон – Тољикистон саъю 
талош варзанд.

Бо истифода аз ин фурсати 
муносиб, бори дигар дар остонаи 
Иди Ќурбон ба зиёиён, шахсони 
обрўманду номдори диёр, па-
дару модарон ва ходимони дин 
мурољиат менамоям, ки дар роњи 
таълиму тарбияи фарзандони со-
лиму некбахт бо такя ба арзишњо 
ва ѓояњои олии умумибашарї 
кўшиш намоянд.

Њадафи  асосии  давлат 
тарбияи наврасону љавонони 
соњибилму соњибњунар, донандаи 
техникаву технологияи муосир ва 
мутахассисону кадрњои љавобгўй 
ба талаботи рўз мебошад.

Бояд  гуфт, ки  аз  замони 
ќадим то ба имрўз мардуми тољик 
пайрави мазњаби њанафии дини 
ислом буда, бо афкори созанда, 
њамзистии мусолиматомез ва 
њамсоягии неку солим дар сарза-
мини аљдодии худ кору зиндагї 
доранд, зеро таълимоти ислом аз 
нигоњи пири тариќати мо Имоми 
Аъзам хеле воќеъбинона ва зари-
фона матрањ гардидааст.

Вале, баробар ба ин, дар 
шароити кунунї доирањои му-
айяни сиёсї ва байналмилалї, 
алалхусус фирќаву тоифањои 
динии аз лињози фарњангї ба 
суннатњои таърихї ва арзишњои 
воќеии миллатњои исломї бегона, 
тањти шиорњои муќаддаси дини 
мубини ислом вазъияти умумии 
олами исломиро ноором сохта, 
дурнамои тараќќиёти онро бисёр 
ташвишовар намуда истодаанд.

Бо назардошти ин, љомеаи 
мо, бахусус насли љавону оян-
дасози миллатро, зарур аст, 
ки дар баробари шукргузорї 
аз фазои сулњу оштї, инчунин 
зиракии сиёсиро аз даст надода, 
барои тањкими боз њам бештари 
Вањдати миллї ва њамдиливу 
ягонагии комили мардум беш аз 
пеш кўшиш намоянд.

Шоёни тазаккур аст, ки њар як 
фард ва њар як ќавму миллат дар 
шинохти каломи азалии Ќуръон 
ва суннати вањёнии Паёмбар (с), 
эътиќод ва пайравї ба аркони 
имон ва ибодати дини мубини ис-
лом озод буда, дар ин бобат наза-

рия ва андешањои фитнаангезро 
ќобили ќабул намењисобад.

Ќуръони  Карим  ба  ин 
хотир, аз як сўй дар заминаи 
ќадрношиносї ба неъматњои 
олии Худованд ва интихоби роњи 
кинаву њасудварзї, худхоњиву 
худпарастї ва њурматшиканї, 
њикмати пушаймонї ва надомат 
аз бародаркушї ва аз сўйи дигар, 
баргузидани роњи парњезгориву 
њидоятљўйї, тањаммулпазирї ва 
њурматгузории асли бародарии 
умумиинсонї, ба тамоми ин-
соният дарси бузурги маънавї 
медињад.

Бинобар ин, бар тамоми 
афроди худогоњи миллати тољик 
худшиносии дурусти арзишњои 
олии  инсонї  ва  њурмату 
арљгузории онњо фарз аст.

Гирд  омадани  мардуми 
Тољикистон дар атрофи дастар-
хони маънавии Иди мубораки 
Ќурбон ва сабаќњои парњезгорї 
аз худнамойї ва худпарастї, 
риёкорї  ва  зоњирпарастї , 
кинаварзї  ва  душмансозї 
ба  хотири  њидояти  солими 
љомеа, хосатан насли љавон, 
омили муњими эњёи суннатњои 
инсондўстї ва фарњанги миллї 
мебошад.

Дини ислом њамеша њомии 
сулњу субот ва осоишу оромиши 
на танњо мардуми мусулмон, 
балки љомеаи башарї буда, 
пайваста дўстиву рафоќат, ба-
родариву баробарї, адлу инсоф, 
рањму шафќат ва одамияту ин-
сонпарвариро талќин мекунад.

Бояд ба озодї ва баробарии 
њамаи халќу миллатњо, бахусус 
озодии њамаи динњо эњтиром 
гузошта шавад. Дар ин сурат мо 
метавонем њамзистии мусолима-
томез ва равобити њасанаи ањли 
башарро таъмин намоем.

Даъват ба њамзистии осо-
ишта ва њамдигарфањмї яке 
аз фазилатњои Иди мубораки 
Ќурбон мебошад, зеро мусул-
монон аз гўшањои гуногуни 
олам ба Маккатуллоњ омада, бо 
њам дўстиву рафоќат барќарор 
ва табодули афкор менамоянд, 
аз мушкилоту дастовардњои 
њамдигар огоњ мешаванд ва 
фарзиёти маънавию маросими 
Њаљро иљро мекунанд.

Имрўзњо беш аз шашу ним 
њазор нафар њамватанони мо 
ба зиёрати Хонаи Худо мушар-
раф гашта, фаризаи њаљро адо 
менамоянд.

Бешак, њољиён пас аз боз-
гашт аз маносики њаљ ба Ватан 
ба корњои хайру писандида, аз 
љумла ба роњи рост њидоят наму-
дани љавонон, тарѓиби ахлоќи 
неку њамида бањри ободиву 
шукуфоии кишварамон машѓул 
мешаванд.

Бори дигар њамаи шуморо 
бо фарорасии Иди мубора-
ки Ќурбон табрику тањният 
гуфта, бароятон тандурустї, 
сарбаландї, саодати рўзгор 
ва хушбахтиву шодмонї орзу-
мандам.

Ид муборак, њамватанони 
азиз!

Муњтарам намояндагони воситањои 
ахбори омма!

Хонумњо ва љанобон!
П е ш  а з  њ а м а  м е х о с т а м ,  к и 

ќаноатмандиамонро аз натиљаи гуфту-
шуниду мулоќотњои навакак анљомёфта, 
ки дар вазъияти барои муносибатњои 
Тољикистону Финландия хоси амалию 
њамфикрї баргузор шуданд, баён намо-
ям. Мо онњоро чун идомаи муколамаи 
эљодкоронаи байни кишварњоямон дар 
сатњи олимаќом арзёбї мекунем.

Мо бо љаноби Президенти Финландия 
вазъи њозираи муносибатњо ва самтњои 
ояндаи имконпазири мушаххасгардонии 
њамкории ду давлатро муњокима намудем. 
Мо њамчунин имкон доштем, ки аз рўйи 
масоили мубрами њаёти байналмилалї, 
ки диќќати тарафайнро ба худ љалб меку-
нанд, табодули афкор намоем. Мо ќайд 
намудем, ки Тољикистон Иттињоди Ав-
рупо ва давлатњои аъзои онро шарикони 
муњими байналмилалии худ мешуморад.

Дар робита бо ин, мо таваљљуњи хосаи 
худро ба рушди њамкорї бо Финландияи 
дўст, ки дар умури иќтисодї, сиёсї ва 
иљтимоии Аврупо маќоми муњимро касб 
мекунад, иброз доштем. Њамзамон зикр 
шуд, ки дар муносибатњои Тољикистону 
Финландия неруи зиёди истифоданашуда 
мављуд аст.

Љониби Тољикистон ањамияти ба 
марњилаи  ташаккули  фаъолона  во-
рид шудани муносибатњои дуљонибаи 
Тољикистону Финландияро ќайд карда, 

Изњороти матбуотии Президенти Љумњурии 
Тољикистон Эмомалї Рањмон баъди мулоќот 
бо Президенти Финландия Нийнистё Саули

ба љонибдории истифодаи пурраи ин неру 
изњори аќида намуд.

Мо дар мавриди манфиатамон дар амри 
бо амалияи мушаххас пурра гардонидани 
њамкориамон дар соњањои асосї ва бахши 
воќеии иќтисодиёт сухан рондем. Чунин 
соњањо, аз ќабили гидроэнергетика, полигра-
фия, саноати сабук, хўрокворї, коркард ва 
истихрољи маъдан, бахши кишоварзї, сайёњиро 
чун самтњои ояндадор маънидод кардем.

Бо назардошти имконият, мо њамчунин 
изњор намудем, ки љонибдори афзун наму-
дани њаљми муомилоти мол, љалби сармояю 
технологияњои Финландия барои роњандозии 
њамкории зичтар љињати истихрољи захирањои 
ѓании минералиамон мебошем.

Зикр  шуд ,  ки  љониби  Тољикистон 
мехоњад њамкориро бо Финландия дар бах-
ши фарњангию гуманитарї густариш дињад.

Мо дар ќиёси сиёсї бањри идома бахшида-
ни њамкории амалии кишварњоямон ба ман-
зури пайдо намудани роњњои њалли масоили 
мубрами минтаќавию байналмилалї изњори 
аќида намудем.

Ба масъалањои таъмини амният ва пурзўр 
намудани муборизаи зидди хавфу хатари 
имрўза таваљљуњ зоњир гардид.

Мо њангоми баррасии масъалаи њамкории 
минтаќавї дар атрофи вазъияти Афѓонистон 
мубодилаи афкор намудем, ки он як ё наздик 
будани мавќеъњоямонро дар масъалањои 
муњимтарин ва тамоюлњои рушди љањони 
имрўза нишон доданд.

Дар робита бо ин, мо ќайд намудем, ки 
вазъияти њозираи Афѓонистон давом додани 

танзими амалии саъю кўшишњои давлатњои 
минтаќа ва тамоми љомеаи љањонро ба ман-
зури истиќрори сулњ ва тањкими суботи ин 
кишвар таќозо мекунад. Ањамияти дидани 
чорањои амалї барои эњёи иќтисодиёти киш-
вар зикр гардид.

Дар ин замина изњор доштем, ки ба давом 
ёфтани рушду густариши њамкории амалї дар 
њошияи созмонњои байналмилалї, минтаќавї 
ва универсалї, аз љумла СММ ва САЊА, 
манфиатдорем.

Љонибњо саъю кўшиши мутаќобиларо 
бањри рушди робитањояшон иброз дошта, 
ќайд намуданд, ки њамкориро дар масъалањои 
татбиќи Стратегияи Иттињоди Аврупо барои 
кишварњои Осиёи Марказї тањким бахши-
данианд.

Мо дар њошияи ин њамчунин ањамияти ба 
мавќеи иљро расидани Созишномаи мушори-
кату њамкории байни Љумњурии Тољикистон 
ба Иттињоди Аврупоро зикр намудем. Љониби 
Тољикистон изњор намуд, ки хоњони иштироки 
фаъолонатари Финландия дар татбиќи ин 
санад мебошад.

Ман ба манзури давом додани муколамаи 
судманди байни ду кишвар њамтоям, Пре-
зиденти муњтарами Љумњурии Финландияро, 
даъват намудам, ки дар ваќти барояш ќулай 
ба кишвари мо ташриф орад.

Дар хотима мехостам миннатдории са-
мимонаамонро ба љониби Финландия барои 
эњдои шарафи мењмони азизи сарзамини 
зебои Суоми буданамон, барои зуњуроти 
мењмоннавозию мењрубонї иброз дорам.

Нимаи дуюми рўзи 24 ок-
тябри соли 2012 Президен-
ти  Љумњурии  Тољикистон 
Эмомалї Рањмон бо Раиси 
Парлумони Финландия Ээро 
Њейнялуома мулоќот намуд.

Дар  вохўрї  масоили  во-
баста  ба  тањкими  заминаи 
ќарордодию њуќуќии њамкорї 
ва густариши робитањои бай-
нипарлумонии  ду  кишвар 
баррасї шуд. Таъкид гардид, ки 
омўзиши таљрибаи ѓании пар-
ламентаризми Финландия ва 
татбиќи амалии дастовардњои 
ибратбахши он дар Тољикистон 
амри судманд хоњад буд.

Њар  ду  љониб  изњор  до-
штанд, ки барои барпо наму-
дани робитаи доимии судбахш 
аз њисоби вакилони мардумї 
гурўњи  дўстии  парлумонии 
Тољикистону Финландия таъ-
сис медињанд.

Г у ф т у г ў й и  с у д м а н д , 
њамчунин  доир  ба  тањкими 
р о б и т а њ о  б о  п а р л у м о -
н и  И т т и њ о д и  А в р у п о  в а 
муассисањои Созмони Амният 
ва Њамкорї дар Аврупо сурат 
гирифт.

***
Х у д и  њ а м о н  р ў з  д а р 

шањри Њелсинки Президен-
ти  Љумњурии  Тољикистон 

Идомаи гузориш аз сафари расмии Президенти 
Љумњурии Тољикистон ба Финландия

Эмомалї Рањмон њамчунин 
бо Ваколатдори парлумонии 
Финландия  оид  ба  њуќуќи 
инсон Петри Яааскелайнен 
суњбат орост.

Эмомалї Рањмон доир ба 
фаъолияти институти ваколат-
дори Тољикистон оид ба њуќуќи 
инсон иттилоъ дода, аз љумла 
зикр намуд, ки тайи собиќаи 
кўтоњи он, яъне аз соли 2009 ба 
ин сўй, барои кори пурсамари 
ин муассиса заминаи зарурии 
њуќуќї муњайё гардидааст.

Таъкид гардид, ки таъмини 
волоияти ќонун ва њифзи њуќуќу 
озодињои инсон аз самтњои аф-
зали њамкории Тољикистон бо 
кишварњои Иттињоди Аврупо 
аст.

Хотиррасон  карда  шуд , 
ки имрўз дар Тољикистон беш 
аз  2350 созмони  љамъиятии 
ѓайрињукуматї, зиёда аз 4 њазор 
иттињодияи  динї ,  аз  љумла 
74 иттињодияи ѓайриисломї, 
8 њизби сиёсї, 400 рўзномаю 
маљалла (250-тоаш хусусї) ва 
44 шабакаи радиотелевизионї, 
ки 28-тоаш ѓайрињукуматї аст, 
озодона фаъолият мекунанд.

Аз њамкории босамар дар 
чањорчўби барномаи 30-моњаи 
Вазорати корњои хориљии Фин-
ландия – «Баробарї дар назди 
ќонун :  дастрасї  ба  адолати 

судї дар Осиёи Марказї» ва 
дигар робитањои ду кишвар дар 
ин самт изњори ќаноатмандї 
шуд.

***
Субњи рўзи 25 октябри соли 

љорї Президенти Љумњурии 
Тољикистон Эмомалї Рањмон 
дар Њелсинки бо Сарвазири 
Љумњурии Финландия Катай-
нен Юрки мулоќот намуд.

С а р в а р и  д а в л а т и 
Тољикистон Эмомалї Рањмон 
аз  мулоќоту  музокироте, ки 
рўзи 24 октябр  бо Президент, 
Раиси Парлумон ва Ваколат-
дори парлумонии Финландия 
оид ба њуќуќи инсон анљом дод, 
изњори  ќаноатмандї  карда , 
таъкид дошт, ки њамкории суд-
манди ду кишвар дар самтњои 
афзали муайяншуда бояд гу-
стариш ёбад.

Сарвазири Финландия Ка-
тайнен Юрки, бо назардош-
ти мавќеи калидии љуѓрофии 
Тољикистон дар минтаќаи худ 
ва  имконоти  фарохи  рушди 
њамкорї миёни Осиёи Марказї 
ва Осиёи Љанубї, таъкид дошт, 
ки Финландия ва ширкатњои 
сершумори  он  ба  иштирок 
дар  татбиќи  лоињањои  суд-
бахши  иќтисодию  тиљоратї 
ва инфрасохторї дар масири 
Шоњроњи  бузурги  Абрешим 

њавасманд аст.
Таъкид гардид, ки рушди 

њамкории иќтисодию тиљоратї 
ва сармоягузорї дар ин минтаќа 
ба эњёи иќтисодиёту иљтимоиёт 
ва бозсозии њаёти осоишта дар 
Афѓонистон ва њам тањкими 
амнияту суботи минтаќавию 
љањонї  мусоидат  карда ,  ба 
манфиати њамагон аст.

***
Бисту  панљуми  октябри 

соли 2012 Сарвари давлати 
Тољикистон Эмомалї Рањмон 
њамчунин ба Хадамоти гео-
логии  Финландия  ташриф 
оварда, бо таъриху таљрибаи 
ѓанї ва дастовардњои илмию 
амалии он шинос шуд.

Зимни  суњбатњои  созан -
да таъкид гардид, ки бо на-
зардошти  захирањои  фаро -
вони маъданњои кўњї ва ди-
гар  канданињои  фоиданоки 
Тољикистон Финландия мета-
вонад бо он њамкории пурсамар 
ба нафъи њар ду кишвар дошта 
бошад. Бо ќаноатмандї аз на-
хустин  натиљањои  њамкорї , 
ки аз соли 2010 ба ин сўй ба 
чашм мерасад, ба густариши 
бештар  ва пурсамари  чунин 
њамкорї њар ду љониб изњори 
њавасмандї намуданд.

28 октябри соли 2012 Президен-
ти  Љумњурии  Тољикистон  Эмомалї  
Рањмон  ба Президенти  Љумњурии  
Ўзбекистон  Ислом  Каримов  барќияи  
табрикотї  ирсол  намуд, ки дар  он,  аз  
љумла,  чунин гуфта  мешавад:

«Муњтарам  Ислом  Абдуѓаниевич!
Д а р  и н   р ў з њ о   б а  с а н а и  

барќароршавии  муносибатњои  дипло-
матии  миёни Љумњурии  Тољикистон  
ва  Љумњурии  Ўзбекистон  20  сол  пур  
мешавад.

Аз  Шумо  хоњиш  мекунам ба  муно-
сибати  ин  воќеаи  фархундаи  таърихи  
навтарини  муносибатњои  мутаќобилаи 
Тољикистону  Ўзбекистон  табрикоти 
самимона  ва  орзуњои   бењтаринамро  
ќабул  фармоед.

Мо  дар  Тољикистон  анъанањои 
чандинасраи   муносибатњои  дўстї ва  
њамсоягии  неки  байни   халќњоямонро  
ќадр  мекунем.

Мо аз  рўзњои  аввали  истиќлолияти  
миллиамон   ба онњо  такя  намуда, саъй 
мекунем, ки  тамоми   маљмўи  њамкории  
амалии  Тољикистону Ўзбекистонро  дар 
заминаи  принсипњои   баробарњуќуќї, 
эњтироми  якдигар  ва ба инобат  ги-
рифтани  манофеи тарафайн, ки дар  
санадњои  асосии танзимкунандаи  
муносибатњои дуљонибаи  имрўзаамон 
асос  ёфтаанд, бемайлон  густариш  
дињем.

Мехоњам  аз  имконияти  мусоид  
истифода  карда, ќайд  намоям, ки  
саъю  кўшишњои  якљояамон  мусоидат  
мекунанд, ки  на  фаќат  ба  ситезаљўйї 
ва  хавфу  хатари имрўза  муќобилат  
намоем ,    балки   муносибатњои  
кишварњоямонро  ба  сатњи  сифатан  
нави  тараќќиёт  ба нафъи халќњоямон  
ва ба  хотири  тањким  бахшидани   су-
боти  минтаќа низ барорем.

Ба  Шумо,  муњтарам  Ислом  
Абдуѓаниевич,  тансињатии  бардавом   
ва бењбудии  њамаљониба  ва  ба  халќи  
дўсти  Ўзбекистон  сулњу  субот  ва  ин-
кишофи  минбаъдаро орзу  менамоям».

*** 
28 октябри соли 2012 Президенти  

Љумњурии  Ўзбекистон  Ислом  Каримов  
ба Президенти  Љумњурии  Тољикистон  
Эмомалї  Рањмон  барќияи табрикотї  

ирсол  намуд, ки   дар он,  аз  љумла,  
чунин омадааст:

«Муњтарам Эмомалї  Шарифович!
Барои табрикоти самимона  ва 

орзуњои неки  Шумо  ба  муноси-
бати  20  - солагии барќароршавии   
муносибатњои  байни  кишварњоямон  
изњори  сипос  мекунам.

Муносибатњои  дўстї ва эњтироми  
мутаќобила, ки  аз  умќи  асрњо сарчаш-
ма  мегиранд,  умумияти таърихї,  дин,  
расму  анъанот,  масоили умумї, ки  
онњоро халќњоямон њал  менамуданд, 
моро  дар  роњи  расидан  ба бењбудї, 
њаёти арзандаи  мардумамон њамеша  
муттањид  месохтанд. Аминам, чунин  
муносибатњо, ки  аз  имтињони замон  
гузаштаанд,  минбаъд  њам  боќї  ме-
монанд.

Аз  фурсат  истифода намуда,  ба  
Шумо,  муњтарам Эмомалї  Шарифович,  
тансињатии бардавому муваффаќиятњо  
ва ба  халќи  Тољикистон  бењбудию  
комрониро  таманно  мекунам».

***
29 октябри соли 2012 Президенти 

Љумњурии Тољикистон Эмомалї Рањмон 
ба Президенти Љумњурии Туркия Аб-
дулло Гул барќияи табрикотї ирсол 
намуд, ки дар он, аз љумла, чунин гуфта 
мешавад:

«Љаноби Олї, бародари азиз!
Ба муносибати фаро расидани сол-

гарди иди миллии кишвари дўст Љаноби 
Олї ва тамоми мардуми Љумњурии 
Туркияро самимона табрику тањният 
менамоям.

Тољикистон барои рушду нумўи 
њар чї бештари муносибатњои дўстона 
миёни ду кишвар манфиатдор буда, 
муљаддадан таъкид менамояд, ки дар ин 
самт тамоми имкониятњои мављударо 
мавриди истифода ќарор хоњад дод.

Итминони комил дорам, ки раванди 
њамкорињои созанда ва мутаќобилан 
судманди ду кишвар боз њам густариш 
хоњанд ёфт.

Бо истифода аз ин фурсати нек 
ва фарањбахш ба бародари азизам, 
љаноби Президент, сињатии комилу 
муваффаќиятњои рўзафзун ва ба марду-
ми дўсту бародари Туркия шукуфоиву 
саодат таманно дорам».

Барќияњои табрикотї Нишасти мазкурро Раиси Ко-
миссияи доимии Ассамблеяи байни-
парлумонии кишварњои узви ИДМ 
оид ба фарњанг, иттилоот, туризм ва 
варзиш, узви кумитаи Шўрои Феде-
ратсияи Маљлиси Федералии Феде-
ратсияи Россия оид ба ќонунгузории 
конститутсионї, масъалањои њуќуќї 
ва судї, рушди љомеаи шањрвандї Ев-
гений Тарло ифтитоњ намуда, аз љумла 
изњор дошт, ки баргузории нишасти 
навбатии мо дар пойтахти кишвари 
офтобии Тољикистон ва дар фазои 
нињоят мусоид падидаи нек буда, оми-
ли асосии пешрафти фаъолиятњои ин 
комиссия дар њама заминањо мањсуб 
хоњад шуд.

Сипас, муовинони раиси Комис-
сияи доимии Ассамблеяи байнипар-
лумонии кишварњои узви ИДМ оид ба 
фарњанг, иттилоот, туризм ва варзиш 
аз љониби аъзои он интихоб гардида, 
рўзномаи баргузории нишасти мазкур 
тасдиќ карда шуд.

Вакилони аъзои Комиссияи до-
имии Ассамблеяи байнипарлумонии 
кишварњои узви ИДМ оид ба фарњанг, 
иттилоот, туризм ва варзиш дар ин ни-
шаст, њамчунин рољеъ ба ањамияти як 

ќатор ќонунњои моделї, аз љумла «Дар  
бораи њифзи мероси бостоншиносї 
(дар тањрири нав)», «Дар бораи њифзи 
мероси фарњангии ѓайримоддї», «Дар 
бораи њуљљати электронї», «Дар 
бораи озодии виљдон, эътиќод ва 
иттињодияњои динї», дигар ќонунњо, 
масъалањо - «Дар бораи истифодаи 
санадњои ќонунгузории моделии аз 
љониби Ассамблеяи байнипарлумонии 
кишварњои узви ИДМ ќабулнамуда», 
«Дар бораи натиљаи баргузории 
кунгураи байналмилалии илмї дар 
мавзўи «Мероси Л.Н. Гумилев ва 
сарнавишти мардумони АвруОсиё: 
таърих, навгонї, пешрафт», «Дар бо-

раи лоињаи њолат ва навъи нишонњои 
фахрии Ассамблеяи Байнипарлумонии 
кишварњои узви ИДМ дар бахши 
фарњанг ва санъат; интишорот ва 
иттилоъ; тарбияи љисмонї, варзиш 
ва туризм», «Дар бораи раванди 
баргузории њамоиши байналмилалии 
«Гуфтугўйи тамаддунњо – омили асо-
сии рушди љомеаи шањрвандї», «Дар 
бораи омодагї барои баргузории 
њамоиши байналмилалии «Љањони 
Чингиз Айтматов: якпорчагї ва 
гуфтугўйи тамаддунњо», «Дар бо-
раи таъсиси љоизаи ба номи Чингиз 
Айтматов аз тарафи Ассамблеяи 
Байнипарлумонии кишварњои узви 

ИДМ» ва «Дар бораи тасдиќи таъ-
рихи баргузории нишасти ояндаи 
Комиссияи доимии Ассамблеяи бай-
нипарлумонии кишварњои узви ИДМ 
оид ба фарњанг, иттилоот, туризм ва 
варзиш ва рўзномаи он», њамчунин 
дигар мавзуъњои марбут ба фаъолияти 
комиссияи мазкур маърўзањо карданд.

Аз рўйи масъалањои ба рўзномаи 
нишаст воридшуда Ася Энговато-
ва, Виктор Лопатников, Дмитрий 
Трубочкин, Людмила Терещенко, 
Анатолий Глаз, Марњабо Љабборова, 
Мањмадрањим Каримов, Константин 
Пшенко, Каныбек Иманалиев ва Вла-
димир Понявин суханронї карданд.

Вакилони аъзои Комиссияи до-
имии Ассамблеяи байнипарлумо-
нии кишварњои узви ИДМ оид ба 
фарњанг, иттилоот, туризм ва варзиш 
аз рўйи њамаи масъалањои баррасишу-
да ќарорњои дахлдор ќабул намуданд.

Худи њамон рўз ќањрамони чан-
динкаратаи бозињои олимпї, љањон 
ва Аврупо аз рўйи намуди варзиши 
љуфтии раќси рўйи ях, Устоди хиз-

матнишондодаи варзиши собиќ 
Иттињоди  Шўравї, намояндаи 
мардумї дар Думаи Давлатии Фе-
дератсияи Россия Ирина Роднина 
бо варзишгарон ва ќањрамонони 
љањони тољик оид ба риштањои гу-
ногуни варзиш вохўрї намуд. 

Вакилони аъзои Комиссияи 
доимии Ассамблеяи байнипарлу-
монии кишварњои узви ИДМ оид 
ба фарњанг, иттилоот, туризм ва 
варзиш дар доираи сафари худ ба 
Љумњурии Тољикистон њамчунин 
аз Донишкадаи давлатии санъ-
ати Тољикистон ба номи Мир-
зо Турсунзода, Осорхонаи мил-
лии бостоншиносї боздид ва бо 
фарњанг ва тамаддуни минтаќањои 
истироњатї ва туризми Тољикистон 
ошно шуданд.

А.САЛОЊОВ,
муовини мудири шуъбаи 

матбуоти Дастгоњи 
Маљлиси намояндагони 

Маљлиси Олии Љумњурии 
Тољикистон  

 

Нишасти навбатии Комиссияи ИДМ баргузор гардид
Бисту панљуми октябри соли 2012 дар Китобхонаи миллии 

Тољикистон нишасти навбатии Комиссияи доимии Ассамблеяи 
байнипарлумонии кишварњои узви ИДМ оид ба фарњанг, иттилоот, 
туризм ва варзиш баргузор гардид, ки дар он масъалањои марбут ба 
таќвияти њамкорї байни парлумонњои кишварњои аъзои ИДМ, ис-
тифода аз таљрибаи якдигар, шиносойї бо раванди тањия ва ќабули 
ќонунњо дар парлумонњои љумњурињои аъзои ИДМ мавриди баррасї 
ќарор гирифтанд.

Афзоиши истихрољи
ангишт дар кишвар

Зимистони ќањратуни соли гузашта сохторњои марбута ва ањолии мамлакатро водор 
намуд, ки ба масоили омодагї ба фасли сармо ањамияти љиддї дињанд. Ин нукта зим-
ни суханронињои Президенти Љумњурии Тољикистон  муњтарам Эмомалї Рањмон низ 
борњо таъкид гардида буд. Тибќи иттилои аз Вазорати энергетика ва саноати Љумњурии 
Тољикистон  дастрасшуда, нињодњои зертобеи вазорати фавќуззикр дар асоси барнома 
ва чорабинињои тањияву тасдиќгардида,  бо назардошти мунтазам зиёд шудани талаботи 
ањолї ва корхонаву муассисањо ба ин намуди сўзишворї, фаъолияти худро вусъат бах-
шида, иљрои наќшаи пешбинигардидаро ду баробар зиёд таъмин намуданд.  То ин замон 
зиёда аз 300000 тонна ангишт  истихрољ шуда, боз њам афзоиш додани он имконпазир аст. 

Бино ба гуфти масъулин, айни замон дар љумњурї 1695 нуќтаи   фурўши ангишт фаъолият дорад. Аз теъдоди  зикршуда дар вилояти 
Хатлон -589 адад, вилояти Суѓд -718 адад, ВМКБ -62 адад, шањри Душанбе ва шањру ноњияњои тобеи марказ -326 адад љойгир буда, дар онњо 
миќдори зарурии ангишт захира шудааст. Тибќи маълумоти пешакї, то ин дам сохторњои  Вазорати маорифи Љумњурии Тољикистон 31634 
тонна, Вазорати тандурустии  Љумњурии Тољикистон 3207,7 тонна, Иттифоќи «Тољикматлубот» 13478 тонна ва  маќомоти њифзи њуќуќ 2919 
тонна ангишт захира  доранд.  Бо  «лутф»-и њамсоякишвар, ки дар ин замина интиќоли гази табиї ба мушкилот мувољењ шуд, корхонањои 
азими саноатии мамлакат  дар фаъолияташон, бинобар мушкилот дар таъмини сариваќтии гази табиї, истифодаи ангиштро роњандозї на-
мудаанд. Аз маълумоти пешнињоднамудаи масъулини Вазорати энергетика ва саноати Љумњурии Тољикистон бармеояд,  ки то ин замон КВД  
«Ширкати Алюминийи Тољик» 10042 тонна, корхонаи  навтаъсиси  шишабарории шањри Ќайроќќум 8315,8 тонна, ЉДММ «Тољикистон» 
1295 тонна ва корхонаи сементистењсолкунии шањри Сарбанд 699,2  тонна ангишт захира намуданд. Раќамњои мазкур баёнгари он њастанд,  
ки  дар  мамлакат ангишт ба андозаи кофї истихрољ ва захира шудааст. Њамватанонамон метавонанд бо истифода  аз имкон ва фурсати 
мусоид барои  мавсими сармо ба ќадри зарураташон ангишт захира намоянд.

Д. МЕРГАНОВ, «Садои мардум»

Конференсияи илмї
Чанде пеш дар Маркази тадќиќоти стратегии назди 

Президенти Љумњурии Тољикистон дар мавзўи «Иљлосияи 
XVI Шўрои Олии Љумњурии Тољикистон ва ањамияти 
таърихии он дар барќарорсозии давлатдории миллї» 
конференсия баргузор гардид.

Дар бораи наќш ва ањамияти таърихии Иљлосияи 
XVI Шўрои Олии Љумњурии Тољикистон дар барќарор 
намудани давлати миллї, тањкими низоми давлати дунявї 
ва вањдати миллї, таносуби дунявият ва диният дар 
таърихи фарњанги тољик директори Маркази  исломши-
носии  назди Президенти Љумњурии Тољикистон Муро-
дулло Давлатов, академик, ноиби президенти Академияи 
илмњои Љумњурии Тољикистон Кароматулло Олимов, 
муаллими калони Маркази такмили ихтисоси корман-
дони маќомоти прокуратураи Љумњурии Тољикистон 
Саидислом Абдуљабборзода, мудири шуъбаи таъриху 
фалсафаи дини Пажуњишгоњи фалсафа, сиёсатшиносї 
ва њуќуќи Академияи илмњои Љумњурии Тољикистон 
Ѓаффор Мирзоев ва чанде дигарон бо маърўзањои илмї 
баромад намуданд.

Аъзам МЎСОЕВ,
«Садои мардум»  

Ин азобро алалхусус мардумони 
водии Зарафшон њар рўзу њар соат 
эњсос мекарданд. Аз ин рў, онњо 
сохтмони роњњои навро дар ибти-
дои солњои сиюми асри гузашта бо 
як шўру шавќи беандоза истиќбол 
намуданд.

Њамон замон бунёди роњи мо-
шингарди Панљакент – Айнї - Ду-
шанбе, ки бидуни ќувваи техника 
ба тариќи њашар ва дар муњлати 
бисёр кўтоњ сохта шуд, воќеан 
ќањрамонии њаќиќї ва корномаи 
умумихалќї буд.

Роњ барои њар як мамлакат 
ањамияти сиёсї, иќтисодї, тиљоратї 
ва таќдирсоз дорад. Бо дарки ин 
воќеият Њукумати Тољикистон аз 
нахустин солњои истиќлолияти 
давлатї бо назардошти мавќеи 
љуѓрофии кишвар ва ба хотири 
некуањволии мардум барномаи до-
манадори сохтмони роњњои дорои 
ањамияти дохилї ва байналмилалї, 
азнавсозии роњњои куњна, бунёди 
пулњо ва наќбњоро ба њаёт татбиќ 
намуда истодааст, ки натиљааш ба 
њамаи сокинони кишвар ба хубї 
маълум аст.

Мо бо тамоми неру ва имко-
нияте, ки дар ихтиёр дорем, саъю 
талош менамоем, ки Роњи бузурги 
Абрешимро ба маънои пуррааш 
мавриди истифода ќарор дињем ва 
Тољикистонро дар чањор самт бо 
тамоми кишварњои љањон бипай-
вандем.

Сохтмони роњњои нав имкон 
доданд, ки мо Тољикистони солњои 
пешин дар фаслњои тирамоњу зи-
мистон аз бероњї ба се ќисмат 
људошударо дар тамоми фасли сол 
ба як кишвари воњид ва аз лињози 
иќтисодию иљтимої мутамарказ 
табдил дињем.

Њадафи мулоќоти имрўзаи мо 
аз он иборат аст, ки ман мехоњам 
хабари хушу фарањбахшеро ба 
шумо расонам, ки мардуми водии 
Зарафшон солњо интизораш буданд.

Ба ибораи дигар, мо аз њамин 
рўз сар карда, ба таври расмї ба 
таљдиду бозсозии роњи Айнї-
Панљакент њусни оѓоз мебахшем.

Шуморо ба ин воќеаи муњим, 
ки дар њаёти сокинони водии За-
рафшон наќши муњиме хоњад бозид, 
аз самими ќалб табрик менамоям.

Таљдиди роњи мазкур, ки 114 ки-
лометрро дар бар мегирад, мантиќан 
идомаи шоњроњи Душанбе-Хуљанд-
Бўстон-Чанак бо масофаи зиёда аз 
350 километр мањсуб мешавад.

Таљдиду бозсозии роњи Айнї 
– Панљакент дар навбати аввал 
бањри бењбудии шароити зиндагии 
сокинони водии Зарафшон ва руш-

Роњњо ањамияти сиёсї , иќтисодї , 
тиљоратї ва таќдирсоз доранд

ди бемайлони соњањои иќтисодию 
иљтимоии ин минтаќаи фарохдоман 
ва таърихиву бостонии кишварамон 
нигаронида шудааст.

Пешбинї гардидааст, ки аз-
навсозии пурраи роњи мазкур дар 
муњлати ду-се сол ба маблаѓи уму-
мии 650 миллион сомонї, яъне 
ќариб яксаду чил миллион доллари 
амрикої ба анљом расонида ме-
шавад.

Бар асоси наќшаи пешбини-
шуда, пањнои роњи таљдидшаванда 
аз 12 то 15 ва дар дохили шањри 
Панљакент 20 метрро ташкил дода, 
њаракати чорќатораи наќлиёт ва 
сохтмони гузаргоњњои зеризаминї 
таъмин карда хоњад шуд.

И н ч у н и н  с о х т м о н у 
барќарорсозии 31 адад пул бо 
масофаи ќариб 900 метр, таъми-
ри 60 километр роњњои мањаллї, 
чароѓон намудани 41 километр роњи 
мањалњои ањолинишин ва хариди 
техникаву таљњизоти нигањдории 
роњ ба маблаѓи 12 миллион сомонї 
ба наќша гирифта шудааст.

Омили дигари муњим ин аст, ки 
дар ин иншооти бузург дар ќатори 
мутахассисони роњсози Љумњурии 
Мардумии Чин то 500 нафар соки-
нони мањаллї давоми 2-3 соли оянда 
бо љойи кор ва маоши хуб таъмин 
хоњанд шуд.

Бинобар ин, Вазорати наќлиёт, 
сохтору маќомоти дахлдор ва 
Маќомоти иљроияи њокимияти 
давлатии вилояти Суѓд ва шањру 
ноњияњои Панљакенту Айнї ва-
зифадор карда мешаванд, ки бо 
истифода аз тамоми имкониятњои 
мављуда љињати иљрои сифатноки 
корњои сохтмониву барќарорсозї ва 
мутобиќ ба меъёрњои байналмилалї 
таъмиру таљдид намудани шоњроњи 
мазкур дар њамкорї бо роњсозон 
чорањои таъхирнопазир андешанд.

К у м и т а и  д а в л а т и и 
сармоягузорї ва идораи амволи 
давлатии Љумњурии Тољикистон 
якљо бо сохтору маќомоти дахлдор 
вазифадоранд, ки масъалаи сифати 
корњои сохтмониро мунтазам зери 
назорат ќарор дињанд.

Бо истифода аз фурсат, аз номи 
Њукумати Тољикистон ба Бонки 
Осиёии Рушд барои њамкории 
судманд ва ба тариќи грант људо 
намудани 100 миллион доллари 

амрикої љињати таљдид ва бозсозии 
роњи мошингарди Айнї-Панљакент 
изњори сипос ва миннатдорї баён 
менамоям.

Азнавсозии роњ имконият 
медињад, ки дар водии Зарафшон 

шароити мусоид барои рушди 
иќтисодиёт ва соњаи кишоварзї 
муњайё гардад ва њазорњо љойњои 
нави кор таъсис ёбанд. Дар маљмўъ 
ин омили болоравии сатњи зиндагии 
мардуми минтаќа хоњад гашт.

Шањру ноњияњои Панљакенту 
Айнї дорои сарватњои бойи 
зеризаминї буда, бо шарофати 
азнавсозии роњњо барои рушди 
минбаъдаи саноати кўњї, истењсол 
ва коркарди пурраи ашёи хоми 

гаронбањо, ба монанди тиллову 
нуќра ва сангњои нодир, мармар 
ва ѓайра имкониятњои фаровон ба 
вуљуд меоянд.

Дар баробари ин, кишоварзони 
водии Зарафшон, аз љумла шањри 

Панљакент дар соњаи кишоварзї 
имкониятњои хуб доранд. Чунончї, 
майдони умумии заминњои кишо-
варзии шањри Панљакент ќариб 
яксаду шаст њазор гектар буда, бисту 
ду њазор гектари онро заминњои обї 
ташкил медињанд.

Бо шарофати роњи навсохт 
кишоварзони соњибтаљрибаи шањр 
метавонанд мањсулоти худро бема-
мониат ва дар кўтоњтарин муњлат 
ба бозорњои дохилии мамлакат ва 
берун аз он бароранд.

Бояд таъкид кард, ки дар назди 
кишоварзони мамлакат вазифа 
гузошта шудааст, ки дар ояндаи 
наздик истењсоли картошкаро ба як 
миллион тонна расонанд.

Вобаста ба ин, ба Маќомоти 
иљроияи њокимияти давлатии ви-
лояти Суѓд ва шањри Панљакент, 
вазоратњои кишоварзї, мелиорат-
сия ва захирањои об супориш дода 
мешавад, ки бо дарназардошти 
имкониятњои истењсолї ва шаро-
ити мусоиди табиї ояндаи наздик 
истењсоли картошкаро дар ин шањр 
то ба сад њазор тонна расонанд.

Солњои охир туризми экологї, 
яъне истироњату фароѓат дар до-
мони табиат хеле вусъат ёфтааст. 
Дар ин бобат низ водии Зарафшон 
имконияти бењад фаровон дорад.

Эњёи шоњроњи Айнї-Панљакент, 
ки як шохаи муњими Роњи бузур-
ги Абрешим мебошад, ањамияти 
њудудиву минтаќавиро аз њарваќта 
бештар пайдо намуда, барои руш-
ди њамаљонибаи туризм мусоидат 
менамояд.

Бо сифати баланд ва тибќи 
меъёрњои љањонї азнавсозї гардида-
ни роњи мазкур имконият медињад, 
ки њазорњо сайёњону мењмонон аз 
кишварњои дуру наздик аз пой-
тахти кишвар тавассути наќби 
Истиќлол ва аз маркази вилояти 
Суѓд ба воситаи наќби Шањристон 
ба тамошои ин водии зарнисор, 
шиносойї бо ёдгории Саразм, 
зиёрати оромгоњи устод Рўдакї ва 
фароѓат дар соњилњои Њафткўли 
рангину Искандаркўли назаррабо 
омада, ба манзарањои нотакрор ва 
фарњангу таърихи куњани мардума-
мон ошнойї пайдо намоянд.

Аз ин рў, Маќомоти иљроияи 
њокимияти давлатии вилояти Суѓд, 
шањру ноњияњои Панљакенту Айнї, 

Кумитаи љавонон, варзиш ва сайёњї 
ва дигар сохтору маќомоти дахлдор 
вазифадоранд, ки бо истифода аз 
тамоми имкониятњои мављуда, аз 
љумла неруи созандаи соњибкорону 
тољирон барои ташкили инфрасохто-
ри сатњи љањонї љињати љалб ва таъ-
мин намудани истироњати сайёњону 
мењмонони дохиливу хориљї 
тадбирњои муассир андешанд.

Пеш аз њама ба масъалањои 
марбут ба ташкили инфрасох-
тори мувофиќ, мењмонхонањои 
замонавї, ошхонањои миллї ва ди-
гар иншооти ёрирасон таваљљуњи 
хоса бояд зоњир намуд.

Њозирини арљманд!
Њукумати Тољикистон барои 

рушди иќтисодию иљтимої, ободо-
нию сарсабзии водии таърихї ва зе-
боманзари Зарафшон њамаљониба 
мусоидат хоњад кард.

Мо њама шоњиди он њастем, 
ки  мардуми  сарбаланд  ва 
соњибтамаддуни водии Зарафшон 
чун тамоми мардуми кишвар зери 
нурњои њаётофарини хуршеди 
истиќлолият барои нашъунамои 
сарзамини азизамон бо тамоми 
њастї кору пайкор менамоянд. Ин 
њама файзу баракат ва комёбиву 
пешравињои мо танњо самараи 
истиќлолият, вањдати миллї ва 
худшиносии мардуми мо мебошад.

Корњои бузурге, ки анљом 
додаем ва минбаъд анљом хоњем 
дод, орзуву ормони садсолањои 
мардуми мо буд ва онњо танњо 
дар шароити истиќлоли комил, 
сулњу салоњ, вањдати миллї, дўстї 
ва ягонагии кишвар љомаи амал 
хоњанд пўшид.

Мо имрўз дар арафаи боз як 
воќеаи фарањбахш ва таърихї-
ифтитоњи наќби Шањристон ќарор 
дорем, ки он анљомёбии роњи ав-
томобилгарди Душанбе-Хуљанд-
Бўстон-Чанак мањсуб меёбад.

Итминон дорам, ки сокинони 
мењнатдўсти водии Зарафшон 
чун тамоми мардуми шарифи 
кишвар аз ин комёбињо руњбаланд 
гардида, бистумин  солгарди 
Иљлосияи шонздањуми Шўрои 
Олии Љумњурии Тољикистонро 
бо армуѓонњои арзанда истиќбол 
менамоянд ва минбаъд низ љињати 
таъмини рушди устувор, тањкими 
вањдати  миллї ,  худогоњиву 
ватанпарастї талош меварзанд.

Орзумандам, ки иќболи марду-
ми мо чун ќуллањои сарбафалаки 
Ватанамон баланд, ризќу рўзиашон 
чун обњои Зарафшон фаровон ва 
дастархонашон чун боѓу бўстонњои 
њамешасабз пурфайзу баракат бо-
шад!

Саломату сарбаланд ва саодат-
манду пирўз бошед!

Ба шарофати Роњи бузурги Абрешим Тољикистон 
аз чањорчўбаи мањдуди љуѓрофї мебарояд

Мо доимо дар хотир бояд до-
шта бошем, ки ин њама комёбињою 
музаффариятњо  дар  замони 
истиќлолият  ва давлатдории 
миллии тољикон даст доданд. 
Имрўз, ки мо ба љашни 20-солагии 
Иљлосияи шонздањуми Шўрои 
Олии Љумњурии Тољикистон, 
иљлосияе, ки ба таърихи нави-
ни миллати мо дар њазорсолаи 
сеюм ибтидо гузошт, омодагї 
мебинем, бояд њамеша шукронаи 
истиќлолият  ва давлатдории 
миллї кунем.

Истиќлолият ва давлатдо-
рии  миллї  тањкурсии  њамаи 
муваффаќиятњост ва мояи ифти-
хору сарфарозии мост.

Њозирини гиромї!
Бо  камоли  ифтихор  ва 

ќаноатмандї метавон гуфт, ки 
эњёи Роњи бузурги Абрешим дар 
кишвари мо бо расми ифтитоњи 
боз як иншооти муњими стратегї 
– наќби «Шањристон» ба фарљоми 
мантиќии худ мерасад.

Дар ин лањзањои воќеан хотир-
мони таърихї тамоми сокинони 
мамлакат, њозирини арљманд ва 
мењмонони гиромиро бо оѓоз 
шудани фаъолияти наќби васлку-
нандаи «Шањристон», ки барњаќ 
эъљози неруи зењнї ва иродаи ма-
тини инсонист, самимона табрику 
муборакбод мегўям.

Мо шаш сол пеш ба корњои 
сохтмонии наќби «Шањристон» 
оѓоз бахшида будем ва ин лањзањо 
шоњид гаштем, ки ин шоњкории 
миллї бо зањмати шабонарўзии 
мутахассисони ватаниву чинї ва 
азму талоши бесобиќаи насли со-
зандаи мамлакатамон ба анљом 
расонида шудааст.

Бо истифода аз фурсат ба 
муњандисону сохтмончиён ва 
њамаи онњое, ки дар ин љабњаи 
созандагии Ватани мањбубамон 
сањми арзанда гузоштаанд, мин-
натдории самимї изњор мена-
моям.

Њамзамон дар ин рўзи таърихї 
хосатан ба роњбарият, мутахасси-
сони роњсози Љумњурии Марду-
мии Чин, ки дар бунёди наќби 
«Шањристон» сањми  сазовор 
гузоштаанд, арзи сипосу миннат-
дории самимонаи халќи тољикро 
таќдим медорам.

Зеро  дар  давоми  солњои 
соњибистиќлолї мањз тавассути 
дастгириву сармоягузорињои ин 
њамсояи бузурги мо чандин ин-
шооти муњими кишвар мавриди 
истифода ќарор гирифта, имрўз 
низ бунёди иншооти гуногун 
идома доранд, ки нишонаи воќеии 
њамкорињои байни ду давлати дўст 
мебошанд.

Наќби «Шањристон» ба ша-
рофати соњибистиќлол гарди-
дани Ватанамон бунёд гардид 
ва мо имрўз бо ифтихор изњор 
менамоем, ки дар марњалаи ку-
нунии рушди кишварамон асо-

сан њамаи мушкилоти равобити 
наќлиётии мамлакатамон барта-
раф шуда, мутахассисони мо дар 
љодаи бунёди њамагуна иншооти 
коммуникатсионї таљрибаи ѓанї 
андўхтанд.

Татбиќи лоињаи азнавсозии 
роњи мошингарди Душанбе - Ча-
нак дар асоси Созишномаи байни 
Љумњурии Мардумии Чин ва 
Љумњурии Тољикистон аз тарафи 
ширкати чинї оид ба сохтмо-
ни роњу пулњо бо сатњу сифа-
ти љавобгўйи меъёрњои љањонї 
амалї гардид, ки маблаѓи умумии 
лоињаи мазкур ќариб як миллиар-
ду 430 миллион сомониро ташкил 
додааст.

Наќби «Шањристон», ки са-
мараи истиќлолияти  давлатї 
ва мењнати созандаи мардуми 
куњанбунёду мењнатќарини киш-
варамон мањсуб мешавад, бо 
сарфи ќариб 430 миллион сомонї 
бунёд гардида, дарозии наќби 
мошингузар 5253 метр ва наќби 
њаводињанда 5289 метрро ташкил 
медињанд.

Акнун баъди мавриди ис-
тифода ќарор гирифтани наќб 
њаракати  мунтазами  њамаи 
воситањои наќлиёт дар тамоми 
фасли сол таъмин карда мешавад.

Зикр кардан бамаврид аст, 
ки солњои тўлонї њангоми гу-
заштан аз аѓбаи «Шањристон», 
хусусан дар фасли зимистон бар 
асари боришоти пай дар пай, 
фаромадани тарма ва садамањои 
зиёди наќлиётї талафёбии молу 
мањсулот ва њатто њодисањои ба 
њалокат расидани ронандагону 
мусофирон ба мушоњида мерасид.

Аз ин лињоз, мавриди ис-
тифода ќарор гирифтани наќби 
«Шањристон» њамчун неъмати 
даврони истиќлолият дар ра-
ванди тањаввулоти иќтисодиву 
иљтимої ва фарњангии мамлакат 
дар сањифањои таърихи навини 
давлатдориамон маќоми арзандаи 
худро ишѓол хоњад кард.

Худ ќиёс кунед, агар мардум 
дар солњои пеш барои убур кар-
дани роњи душворгузари байни 
шимолу љануби мамлакат то 
понздањ соат масраф менамуданд, 
њоло ин масофаро дар шароити 
бехатариву бидуни мамоният дар 
3-4 соат тай хоњанд кард.

Њамзамон  миќдори  зиё -
ди сўзишворї сарфа гардида, 
имконияти њамлу наќли молу 
мањсулоти  ниёзи  мардум  ва 
робитањои тиљоратии минтаќањо, 
бахусус аз вилояти Суѓд тариќи 
роњи байналмилалї то аѓбаи 

Кулма ба таври назаррас афзоиш 
меёбад.

Муњимтар аз њама, минбаъд 
иртиботи тиљоратии Тољикистон 
аз тариќи ин шоњроњи бузург 
бо давлатњои Осиёи Марказї, 
Чину Афѓонистон ва Эрону По-
кистон вусъати нав пайдо наму-
да, ба паст шудани нархи молу 
мањсулоти воридотї мусоидат 
менамояд ва дар самти пайвастан 
ба роњњои тиљорати обии ќитъаи 
Осиё имкониятњои иловагї ба 
миён меоянд.

Дар баробари ин, њоло аз 
љониби  Давлат  ва  Њукумати 
Тољикистон  љињати  татбиќи 
наќшаву барномањои созандаву 
ободкорї тадбирњои зарурї анде-
шида шудаанд. Аз љумла кандани 

наќбњои мошингузар, таљдид ва 
бунёди роњу пулњо ва сохтмони 
инфрасохтори наќлиётї минбаъд 
низ идома хоњад ёфт.

Чанд лањза пештар, яъне то 
назди шумо омадан мо бо ишти-
роки сокинони водии зебоманзари 
Зарафшони зарнисор љињати таъ-
миру таљдиди роњи мошингарди 
Айнї – Панљакент, ки дањсолањо 
инљониб корношоям гардида, ба-
рои мардуми минтаќа мушкилот 
эљод менамояд, њусни ифтитоњ 
бахшидем.

Умедворем, ки ин лоиња дар 
муњлати муќарраршуда бо сатњу 
сифати мутобиќ ба меъёрњои 
байналмилалї ба анљом мерасад 
ва проблемањои рафтуомади со-
кинони ин гўшаи зебои диёрамон 

њаллу фасл гардида, њамзамон 
ташрифи мењмонону сайёњон ба 
он боз њам афзоиш меёбад. Чунон-
ки борњо иброз намудаам, мо аз 
солњои нахустини соњибистиќлолї 
рањої бахшидани кишварамон аз 
бунбасти коммуникатсионї ва 
табдил додани он ба минтаќаи 
транзитї бо дарназардошти та-
моми инфраструктураи наќлиётии 
мутобиќ ба меъёрњои роњсозии 
љањониро яке аз њадафњои стра-
тегии сиёсати иќтисодии дав-
латамон ќабул кардаем ва бо 
љалби сармояњои ватаниву хориљї 
онњоро дар амал татбиќ карда 
истодаем.

Бахусус солњои охир дар бах-
ши сохтмону таљдиди роњњои 
дохилии кишвар тадбирњои му-

шаххасу манфиатбахш андешида 
мешаванд.

Алњол дар кишвар 57 лоињаи 
сармоягузорї ба маблаѓи умумии 
беш аз нуњ миллиард сомонї 
амалї шуда истодаанд. Дар назар 
аст, ки дар солњои наздик як ќатор 
лоињањо дар ин самти фаъолията-
мон амалї гардида, дар баробари 
идома додани бунёди иншооти 
муњими иќтисодиву  иљтимої 
садњо километр роњњо ва наќбу 
пулњо таъмиру таљдид ва сохта 
хоњанд шуд.

Дар  раванди  корњои  сох-
тмонии  наќби  «Шањристон» 
мардуми вилояти Суѓд бо ис-
тифода аз таомулу анъанањои 
мењмондўстии аљдодиамон ба 
роњсозону наќбканон мунтазам 

кўмакњои моддиву маънавї расо-
нида, њамеша њамроњу њамнафаси 
онњо буданд ва аз фурсати муно-
сиб истифода намуда, ба њамаи 
соњибватаноне, ки ба наќбканон 
кўмакњои худро дареѓ надоштанд, 
ањсант гуфта, сипосгузорї мена-
моям.

Бо  ифтитоњ  гардидани 
наќби «Шањристон» мунтазамии 
њаракати воситањои наќлиётии 
байни тамоми минтаќањои киш-
вар пурра таъмин шуда, ќисмати 
таърихии Роњи бузурги Абрешим 
эњё мегардад.

Дар ин лањзањо як нуктаро 
таъкид бояд кард, ки роњу пулњо 
пайвандгари мардуми минтаќањои 
гуногунанд, ба ошноиву дилгар-
мии онон мусоидат менамоянд, 
рафту омад ва ќаробатро тањким 
мебахшанд ,  сабабгори  хешу 
таборї мегарданд, ки дар маљмўъ 
ин вањдати комили як кишвари 
воњидро ба вуљуд меорад.

Њозирини гиромї!
Рўйдоди муњиму хотирмоне, 

ки мо айни замон шоњиди он 
гардидем, на танњо ба сокино-
ни вилояти Суѓд, балки барои 
тамоми соњањои иќтисодиёту 
иљтимоиёти Ватани мањбубамон 
падидаи нек буда, аз самараи 
соњибистиќлоливу соњибдавлатї, 
ободкориву созандагї, пойдо-
рии сулњу вањдати миллї ва аз 
муташаккилии тамоми марду-
ми мењанпарасти мо шањодат 
медињад.

Дар зарфи ин солњо шоњроњи 
Душанбе – Чанак бо сатњу сифати 
меъёрњои љањонї ба истифода 
супорида шуда, хатњои баланд-
шиддати интиќоли барќи «Љануб-
Шимол» ва «Хуљанд-Айнї» пеш 
аз муњлат ба анљом расиданд.

Бо азму ибтикори Њукумати 
мамлакат мо тавонистем шаба-
каи ягонаи энергетикии љануб ва 
шимоли кишварро дар лањзањои 
њассосу зарурї бунёд намуда, 
мавриди истифода ќарор дињем. 
Яъне, ин ќадами аввалину устувор 
дар самти таъмини истиќлолияти 
энергетикии кишвар мебошад.

Бояд зикр намоям, ки дар 
масири ин шоњроњ чанд сол ќабл 
наќби «Истиќлол» ба истифода 
супорида шуд, ки дар натиља ро-
битаи доимии њаракати наќлиётии 
вилояти Суѓд дар тамоми фаслњои 
сол бо минтаќањои кишвар таъмин 
шуда, мушкилоти вазнини рафту-
омади ањолї њал гардидааст.

Итминони комил дорам, ки 
наќби «Шањристон» барои боз 
њам боло рафтани сатњу сифати 

рўзгори ањолї, рушди устувору 
босуботи бахшњои иќтисодии 
Ватанамон наќши арзанда мегу-
зорад.

Њамзамон бо ин, таљрибаи 
роњсозиву наќбкании мутахасси-
сони тољик ташаккул меёбад ва 
дар оянда бо дарназардошти неруи 
созандаи аќлонии андўхтаамон бо 
иќтидорњои иќтисодии худ мо 
метавонем њамагуна иншооти 
мураккабро тарњрезї ва бунёд 
намоем.

Вобаста ба ин, мутахассисону 
коргарони мушкилнописанде, ки 
дар шароити вазнини кўњсорон 
дар сохтмони наќб шабонарўзї 
шуљоатмандона зањмат каши-
даанд, барои рушду пешрафти 
имрўзу фардои  Тољикистони 
мањбубамон корнамоии бузургро 
сарбаландона ба анљом расонида, 
ба наслњои ояндаи миллатамон 
чунин рисолати неки наќбсозиву 
роњкушоиро њамчун рамзи ибрат 
ва њидоят барои садсолањо ба 
мерос мемонанд.

Тавре  ки  огоњї  доред , 
наќшаву барномањои бунёдкори-
ву созандагї дар ќаламрави мам-
лакатамон хеле зиёд мебошанд ва 
умед дорам, ки мо бо азму иродаи 
матини дучанд ба сохтмони чунин 
шоњкорињои азим дар тамоми 
шањру ноњияњои кишвар идома 
бахшида, љињати ободиву шуку-
фоии сарзамини куњанбунёдамон 
шабонарўзї зањмат мекашем ва 
бо њисси баланди худшиносиву 
ифтихор Ватани муќаддасамонро 
ба кишвари њамќадами давлатњои 
пешрафтаи  љањонї мубаддал 
месозем.

Бунёди ин иншооти муњиму 
стратегии  аср ,  ки  васлгари 
минтаќањои кишвар мањсуб ме-
шавад, Њукумат ва миллати ша-
рифу тамаддунсози моро водор 
месозад, ки дар самти татбиќи 
наќшаву барномањои иќтисодї 
ва иљтимоиву фарњангии Ватани 
азизамон бо кору пайкори тозаи 
созандаву дастљамъона саъю та-
лош намоем.

Бори дигар бо ин рўйдоди 
муњими таърихї - ба анљом ра-
сидани сохтмони роњи мошин-
гарди Душанбе – Истаравшан 
- Хуљанд - Бўстон – Чанак ва 
дар доираи ин лоиња ифтитоњи 
наќби «Шањристон»-ро њамчун 
амалї  шудани  ормонњои  де-
ринаи халќамон дар бистуяку-
мин  солгарди  Истиќлолияти 
Ватани мањбубамон ва ба иф-
тихори таљлили  бистсолагии 
Иљлосияи шонздањуми Шўрои 
Олии Тољикистон њамчун туњфаи 
арзандаву шоиста ба кулли мар-
думи кишвар самимона табрик 
гуфта, ба њамаи шумо сињатии 
комил, саодати рўзгор, файзу 
баракат ва пирўзињои тозаро орзу 
менамоям.

Њамеша сарфарозу сарбаланд 
бошед, њамватанони арљманд!

Баъди буридани лентаи рамзї, ки ишо-
ра ба ифтитоњи расмии наќби деринтизори 
«Шањристон» аст, ќатори мошинњои Сар-
вари давлат ва њамроњони ў аввалин шуда, 
аз љануб ба шимоли наќб убур карданд 
ва аз мавриди бањрабардории њамагонї 
ќарор гирифтани ин иншооти муњими 
зербинои наќлиётї башорат доданд.

Тавре зикр гардид, роњи мошингар-
ди Душанбе - Чанак бо харљи ќариб як 

Ифтитоњи расмии
наќби мошингарди Шањристон
27 октябри соли 2012 Президенти кишвар Эмомалї Рањмон ба 

даромадгоњи ќисмати љанубии наќби мошингарди «Шањристон» 
ташриф оварда, онро дар фазои тантанавї ифтитоњ намуд.

миллиарду 430 миллион сомонї навсозї 
шуд. Барои бунёду таљњизи наќби мошин-
гарди «Шањристон» бошад, ки дарозиаш 
5253 метр мебошад, бо 5289 метр наќби 
њаводињандааш ќариб 430 миллион сомонї 
равона гардидааст.

Ифтитоњи ин иншооти муњим, ал-
батта, боиси шодию нишоти мардуми 
кишвар, хусусан ронандагоне гардида-
аст, ки мунтазам аз аѓбаи душворгузари 

«Шањристон» убур мекунанд, зеро солњои 
тўлонї њангоми гузаштан аз ин аѓба, 
хусусан дар фасли зимистон бар асари 
боришоти пай дар пай, фаромадани тарма 
ва садамањои зиёди наќлиётї талафёбии 
молу мањсулот ва њатто њодисањои ба 
њалокат расидани ронандагону мусофирон 
ба мушоњида мерасид.

То ин ваќт мусофирон роњи миёни ши-
молу љануби кишвар ё худ миёни шањрњои 
Душанбеву Хуљандро дар 10-15 соат тай 
мекарданд, њоло бошад ин кор дар 3-4 соат 
анљом меёбад.

Президенти кишвар Эмомалї Рањмон 
дар  назди  мардуми  сершумори  ба  ин 
муносибат љамъомада суханронї карда, 
онњо ва тамоми ањолии кишварро бо ин 
рўйдоди пурфарањ-ифтитоњи наќби мо-
шингарди «Шањристон», ки љузъи муњиме 
аз Шоњроњи бузурги Абрешим буд, табри-
ку шодбош гуфт. 

Ба муњандисону бинокорон ва њамаи 
онњое, ки дар бунёди ин иншооти бузург 
сањми сазовор гузоштаанд, хусусан ба 
роњбарияти Љумњурии Мардумии Чин ва 
мутахассисони роњсози ин кишвар изњори 
сипос карда шуд.

Аз роњсозони чинию тољик талаб карда 
шуд, ки ќисматњои осебдидаи роњи мо-
шингарди Душанбе-Чанакро, хусусан дар 
минтаќањои кўњии он, аз нав барќарор созанд.

Сарвари давлат Эмомалї Рањмон ёдовар 
шуд, ки бунёди наќби «Шањристон» идомаи 
тадбирњои њаётан муњими Њукумати кишвар, 
аз љумла бунёди шоњроњи Душанбе - Чанак 
ва хатњои баландшиддати интиќоли барќи 
«Љануб-Шимол», «Хуљанд-Айнї» ва бисёр 
лоињањои бузургњаљми дигар мебошад. Зикр 
гардид, ки њоло дар Тољикистон 57 лоињаи 
сармоягузорї бо маблаѓи умумии беш аз 
9 миллиард сомонї амалї мегардад, ки 
дар доираи онњо ояндаи наздик боз садњо 
километр роњњо ва наќбу пулњо сохта ва ё 
навсозї хоњанд шуд.

www.prezident.tj

Б о з д и д и  к о р и и 
Сарвари давлат аз ви-
лояти Суѓд аз шањри 
Панљакент оѓоз ёфт. 
Дар ин љо бо иштиро-
ки Президенти кишвар 
Эмомалї Рањмон дар 
фазои тантанавї ба на-
всозии  роњи  мошин-
гарди Айнї-Панљакент 
оѓози расмї бахшида 
шуд.

Зимни шиносойї бо 
лоињаи навсозии роњ, 
аз љумла иттилоъ дода 
шуд, ки масофаи шоњроњ 
114 км буда, дар доираи 
ин  тадбир  њамчунин 
ќариб  60 км  роњњои 
мањаллии ноњияи Айнї 
ва шањри Панљакент аз 
нав сохта мешавад ва 
дар маљмўъ масофа ба 
зиёда аз 170 км мерасад.

Зикр  гардид ,  ки 
барои навсозии роњи 
мазкур  650 миллион 
сомонї ,  яъне  ќариб 
яксаду  чил  миллион 
доллари амрикої људо 
мегардад ва корњо бояд 
дар муњлати ду-се сол ба 
анљом расонда шаванд.

Тибќи наќша пањнои 
ќисмати асосии роњи нав аз 12 то 15 метр 
ва дар дохили шањри Панљакент 20 мет-
рро ташкил медињад. Роњи дохили шањр 
чорхата ё чорќатора шуда, дар чанд љой 
гузаргоњњои зеризаминї њам бунёд меё-
банд.

Ин лоиња њамчунин сохтмону навсо-
зии 31 адад пулро бо масофаи ќариб 900 
метр ва чароѓон намудани 41 километр 
роњњои мањалњои ањолинишин ва хариди 
техникаву таљњизоти нигањдории роњро ба 

Сафари кории Президенти Љумњурии 
Тољикистон Эмомалї Рањмон ба вилояти Суѓд

27 октябри  соли 2012 Президенти кишвар Эмомалї Рањмон барои 
иштирок дар ифтитоњи як зумра иншооти нави иљтимоию иќтисодї, 

зербиної ва фарњангї ва њамчунин шиносойии наздик бо вазъи зиндагии мардум 
ба вилояти Суѓд сафар кард.

маблаѓи 12 миллион сомонї дар назар дорад.
Иттилоъ дода шуд, ки њангоми татбиќи 

ин лоиња то 500 нафар сокинони мањаллї 
давоми 2-3 соли оянда бо кор ва маоши хуб 
таъмин хоњанд шуд.

Президенти кишвар Эмомалї Рањмон 
зимни суханронї мардуми водии Зарафшон 
ва кулли кишварро бо ин тадбири фарањбахш 
табрику тањният гуфта, ба Бонки Осиёии 
Рушд, ки барои навсозии ин роњ ба тариќи 
грант 100 миллион доллари амрикої људо 
намудааст, арзи сипос намуд.

Ба роњбарияти 
Вазорати наќлиёти 
Љ у м њ у р и и 
Т о љ и к и с т о н  в а 
дигар  сохторњои 
масъул дастур дода 
шуд ,  ки  анљоми 
сариваќтї  ва  бо-
сифати  корњоро 
дар  татбиќи  ин 
лоиња тањти назо-
рати доимї ќарор 
дињанд.

Бо  дарназар -
д о ш т и  њ у з у р и 
роњбарият  ва  фа-
ъ о л о н и  ш а њ р и 
Панљакент дар ин 
чорабинї  ба  ки -
шоварзони он су-
пориш  дода  шуд, 
ки ояндаи наздик 
истењсоли картош-
каро то ба 100 њазор 
тонна  расонанд . 
Супоришњои  му -
шаххас, њамчунин 
доир ба рушди сано-
ат, истихрољ ва кор-
карди  захирањои 
фаровони  табиї , 
маъданњои кўњї ва 
ривољ додани ту-
ризми экологї ва 

фарњангї дода шуд.
Дар ин маросими тантанавї муовини 

президенти Бонки Осиёии Рушд Сиаою 
Жао иштирок  ва суханронї  намуда, 
изњори умеду боварї кард, ки ин ќитъаи 
Шоњроњи бузурги Абрешим дар сатњи 
байналмилалї навсозї шуда, ба густа-
риши робитањои наќлиётию транзитї ва 
иќтисодию тиљоратї дар Осиёи Марказї 
мусоидати фаъол мекунад.

www.prezident.tj

Омўзгорон ва фарзандони азиз!
Падару модарони гиромї!
Чанд лањза пеш, дар оѓози 

сафари кориамон ба вилояти 
Суѓд, мо ба корњои таљдиду на-
всозии роњи мошингарди Айнї 
– Панљакент ифтитоњи расмї 
бахшида, дар маросими ба исти-
фода додани наќби «Шањристон» 
ширкат доштем.

Бо чунин рўњияи идона, бо 
њамроњии шумо ин лањзањо боз 
як мактаби навбунёди замона-
виро дар дењаи хушбоду њавои 
Ќалъачаи Гули Зард мавриди 
бањрабардорї ќарор медињем, ки 
ин сафари моро боз њам рангину 
хотирмон хоњад кард.

Дар робита ба ин падидањои 
хурсандибахш сокинони маориф-
парвару сарфарози Истаравшани 
бостонї ва тамоми мардуми вило-
яти Суѓдро табрик гуфта, ба меъ-
морону муњандисон, сохтмончиён 
ва њамаи онњое, ки дар бунёди ин 
боргоњи маърифат сањми арзанда 
гузоштаанд, самимона арзи сипосу 
миннатдорї менамоям.

Бояд хотирнишон созам, ки 
мактаби раќами 33-юми дењаи 
Ќалъачаи Гули Зард њанўз солњои 
шастуми асри гузашта бо усули 
њашар ва бе дарназардошти та-
лаботи меъморї бунёд шуда, дар 
зарфи солњои охир дар њолати 
садамавї ќарор дошт.

Аз ин рў, мо зарур донистем, 
ки ба ивази он як муассисаи таъ-
лимии замонавиро барои насли 
навраси ин мавзеи хушманзар 
сохта, ба истифода дињем. Ин 
нияти нек имрўз ба шарофати 
соњибистиќлолии Ватани азиза-
мон татбиќ шуд ва орзуи деринаи 
сокинони дења љомаи амал пўшид.

Мактаби мазкур, ки бо тамоми 
шароити муосири тањсил таъмин аст, 
аз њисоби буљети кишвар дар њаљми 
беш аз 4 миллион сомонї бунёд гар-

дида, барои 640 нафар хонанда дар 
ду баст пешбинї шудааст.

Он  дорои  озмоишгоњњои 
фаннї, синфхонањои забономўзиву 
компютерї, толори варзишї ва 
ошхонаи барњаво мебошад.

Бовар дорам, ки шогирдони 
хуштолеи ин боргоњи нави дони-

шу маърифат танњо бо бањои хубу 
аъло тањсил карда, љињати ноил 
шудан ба њадафу орзуњои нек ва ба 
хотири ободии минбаъдаи диёри 
азизамон азму талоши пайвастаи 
худро дареѓ намедоранд.

Асри XXI – асри рушди бо-
суръати илму техника, њузури 

уфуќњои нави илм ва тањаввулоти 
љиддии илмиву техникї мебошад 
ва њоло таќозои замон ба фароги-
рии донишу маърифат љиддї гар-
дида, илм беш аз пеш ба манбаи 
арзишманд ва сарвати бебањои 
зиндагии башар табдил меёбад.

Аз ин рў, њаёт ва талаботи 

Њамватанони азиз!
Мењмонони гиромї!
Имрўз  мо  дар  ин  диёри 

зебоманзари бостонї бо ин 
маќсад  љамъ  омадаем ,  ки 
рўйдоди  бузурги  таърихї  – 
ифтитоњи наќби «Шањристон» 
ва ба анљом расидани таљдиди 
роњи мошингарди Душанбе – 
Истаравшан - Хуљанд - Бўстон 
– Чанак ва њамчунин мавриди 
истифода  ќарор  гирифтани 
варзишгоњи марказии шањри 
Истаравшанро якљоя таљлил 
намоем.

Ба ин муносибат мардуми 
сарбаланди кишварамон, аз 
љумла мардуми фарњангпарвару 
мењнатдўсти  вилояти  Суѓд 
ва сокинони њимматбаланди 
шањри Истаравшанро сами-
мона  табрик  гуфта ,  ба  њар 
яки шумо тани сињату рўзгори 
пурфайз ва хонадони осудаву 
иќболи баланд орзумандам.

Чунонки маълум аст, мо дар 
замони Истиќлолияти давлатї 
бо маќсади расидан ба њадафи 
бузурги стратегиамон, яъне аз 
бунбасти  коммуникатсионї 
баровардани Тољикистон ва 
ба  талаботи  байналмилалї 
мутобиќ гардонидани соњаи 
наќлиёти  кишвар  як  ќатор 
барномаву наќшањои мушаххас 
ќабул намуда, љињати суръат 
бахшидани корњо дар самти 
тармиму таљдид ва бунёди роњу 
пулњои ањамияти дохилї ва 
байналмилалидошта иќдомоти 
хеле зиёдро амалї намудем.

Аз љумла дар вилояти Суѓд 
дар дањ соли охир барои бунёду 
азнавсозии  иншооти  гуно-
гуни иќтисодиву иљтимої аз 
њисоби  њамаи сарчашмањои 
маблаѓгузорї  5,3 миллиард 
сомонї сармоягузорї гарди-
дааст.

Танњо  аз  њисоби  амали-
шавии лоињањои муштараки 
сармоягузорї дар ин давра беш 
аз 4,8 миллиард сомонї аз худ 
карда шудааст, ки дар натиља 
садњо иншооти хурду бузург 
мавриди истифода ќарор ги-
рифта, љињати таъсиси љойњои 
нави корї ва болоравии сатњи 
зиндагии мардум мусоидат на-
мудаанд.

Мавриди  зикри  хос  аст, 
ки барои таљдиду азнавсозии 
роњи  мошингарди  Душанбе 
– Чанак  як  миллиарду  430 
миллион  сомонї  харљ  гар-
дида, дар фосилаи ин роњ бо 
зањмати бесобиќаи мутахас-
сисони ватанї ва њамкорони 
кишвари ба мо дўсту њамсояи 
Љумњурии Мардумии Чин зи-
ёда аз 20 километр наќб бунёд 
карда шудаст.

Дар  саросари  кишвар 
бошад ,  бо  маблаѓгузории 
Њукумати Тољикистон ва ша-
рикони рушд таъмиру таљдид 

ва бунёди роњњои нав, аз ќабили 
Мурѓоб  - Кулма, Душанбе  – 
Ќўрѓонтеппа - Данѓара -Кўлоб, 
Дўстї - Панљи Поён, Душанбе 
-сарњади Ќирѓизистон мавриди 
истифода ќарор гирифтанд.

Айни замон корњои азнавсозї 
дар роњњои мошингарди Шоњон 
- Зиѓар, Кўлоб - Ќалъаи Хумб, 
Душанбе -Турсунзода, Айнї - 
Панљакент ва сохтмони наќби 
«Чормаѓзак» бомаром идома 
дорад.

Бо назардошти ин, имрўз 
боифтихор гуфта метавонем, 
ки мо мардуми тамаддунсоз ва 
мењнатќарину сарбаланди тољик 
ба шарофати соњибистиќлолии 
кишвар, пойдории сулњу субот, 
вањдату  ягонагї  ва  бо  азму 
талоши  созандаи  хеш  Вата-
ни  мањбубамонро  аз  бунба-
сти коммуникатсионї рањойї 
бахшидем ва дар ин асос за-
минаи мусоидро барои рушди 
бахшњои  гуногуни  иќтисоди 
миллї фароњам овардем.

А с л а н ,  а г а р  г ў е м ,  к и 
дастовардњои солњои охир дар 
кишвари мо мањз ба шарофа-
ти истиќлолият, давлатдории 
миллї ва вањдату њамдилии мар-
дум ба вуљуд омадаанд, њаќиќати 
бебањс хоњад буд.

Зеро, чунонки ќаблан њам 
гуфта будам, Истиќлолият ва 
Вањдати миллї ба халќу мам-
лакати мо неруи тавоное бах-
шида, барои пешрафти њаёти 
сиёсї, иќтисодї ва иљтимоиву 
фарњангї фазои мусоид ва хуш-
бинонаро фароњам овард.

Ободкорињо ва сохтмонњои 
азим дар саросари мамлакат, 
аз љумла шоњроњи Душанбе – 
Истаравшан - Хуљанд - Бўстон 
– Чанак натиљаи њамин сиёсати 
пайгиронаи Њукумат ва азму 
талоши мардуми мо дар роњи 
созандагию бунёдкорї аст.

Барои ин, мо бояд њамеша 
шукронаи истиќлолият кунем, 
ки дар роњи фатњу кушоишњо 
чароѓи роњнамо ва тољи заррини 
миллати шарафманди тољик аст.

Мо бояд ин андешаро њамеша 
ба љавонон, ки ояндаи кишвар 
дар дасти онњост, талќин кунем 
ва ѓояи вањдати миллиро тарѓибу 
ташвиќ намоем.

З е р о  т и н љ и в у  а м о н ї , 
вањдату ягонагї ва њамдиливу 
њамдигарфањмии мардум асоси 
њама гуна пешрафт ва ободии 
мамлакат мебошанд.

Бинобар  ин ,  моро  зарур 
аст ,  ки  барои  шукуфойї  ва 
боз њам ободу зебо гардида-
ни  Ватанамон -Тољикистони 
соњибистиќлол  бояд  корњои 
зиёдеро ба сомон расонем.

Дар ин раванд, ният дорем, 
ки дар шафати роњњои ба тозагї 
бунёдгардидаи ањамияти бай-
налмилалидошта инфрасохтори 
наќлиётии муосирро бунёд на-

муда, барои омадурафти озоду 
бемонеаи шањрвандон ва рушди 
тиљорати ватанї тамоми шарои-
ти заруриро фароњам созем.

Бинобар ин, оѓози таљдиди 
роњи  мошингарди  Айнї  - 
Панљакент, азнавсозии роњи Ду-
шанбе-Чанак, ифтитоњи наќбњои 
«Истиќлол»-у «Шањристон» ва 
дар заминаи он эњё гардидани 
роњи бузурги абрешим, бунё-
ди  варзишгоњ  барои  њаждањ 
њазор љойи нишаст дар шањри 
Истаравшан аз љумлаи дасто-
вард ва корномањое мебошанд, 
ки  дар  бистуякумин  солгар-
ди бузургтарин љашни саода-
ти миллатамон -Истиќлолияти 
давлатии  Тољикистон  ва  ба 
истиќболи бистсолагии Иљлосияи 
шонздањуми Шўрои Олии мам-
лакат ба мардуми шарафманди 
тољик насиб гардидааст.

Зиёда аз ин, ифтитоњи наќби 
«Шањристон» ва ба ин васила ба 
марњалаи нињойї расидани бу-
нёди шоњроњи бузурги Душанбе 
- Чанак дар самти амалї гарди-
дани яке аз њадафњои стратегии 
миллиамон, яъне рањойї бах-
шидани кишварамон аз бунба-
сти коммуникатсионї бењтарин 
туњфа барои тамоми мардуми 
тољик аст.

Б о  и ф т и т о њ и  н а ќ б и 
«Шањристон», агар аз як та-
раф, вилояти Суѓд ба марказ ва 
ќисмати љануби мамлакатамон 
пайванди доимї касб кунад, аз та-
рафи дигар, Тољикистон минбаъд 
бо кишварњои њамљавори Чину 
Афѓонистон ва Эрону Покистон, 
инчунин бо минтаќаи Аврупо 
пайваст гардида, ќисмати бо-
стонии Шоњроњи бузурги Абре-
шим эњё мегардад ва ба ин ва-
сила ин мероси бузургу ќадимаи 
халќњои Осиё њамчун пайвандга-
ри иќтисодиёти кишварњои дорои 
тамаддуни бостонї бо мазмуну 
муњтавои тоза арзи њастї мена-
мояд.

Аз  љониби  дигар ,  наќби 
«Шањристон» њамчун пайвандга-
ри ќалбњои миллати куњанбунёди 
тољик мањсуб гардида, дорои 
ањамияти муњими стратегї ме-
бошад ва дар ояндаи наздик ба 
роњи транзити байналмилалї 
табдил меёбад.

Тавре  ки  дар  хотир  до -
ред, моњи августи соли гузаш-
та њангоми сафари кориам ба 
шањру ноњияњои вилояти Суѓд 
ба Маќомоти иљроияи мањаллии 
њокимияти давлатии шањри Ис-
таравшан ва сохтору маќомоти 
дахлдор  дастур  дода  будам , 
ки дар муњлатњои кўтоњтарин 
варзишгоњи имрўзаро азнавсозї 
намоянд.

То  имрўз  љињати  иљрои 
корњои  таљдиду  азнавсозии 
варзишгоњи шањри Истаравшан 
аз њисоби маблаѓњои буљет беш 
аз 13 миллион сомонї масраф 
гардида, барои љалби бештари 
љавонон ба варзиш, њамчунин 
гузаронидани чорабинињои гу-
ногуни фарњангї 18 њазор љойи 
нишаст омода карда шудааст.

Дар робита ба ин, мехоњам 
ба муњандисону сохтмончиён ва 
њамаи онњое, ки дар азнавсозии 
ин варзишгоњи бошукуњ сањм гу-
зоштаанд, миннатдории самимї 
баён намоям.

Боварии комил дорам, ки 
мардуми саодатёру зањматпешаи 
Истаравшани бостонї љавобан 
ба ин  таваљљуњу  ѓамхорињои 
Њукумати мамлакат минбаъд низ 
љињати рушди њамаљониба ва ом-
мавигардонии варзиш, њамчунин 
тарѓибу ташвиќи тарзи њаёти 
солим беш аз пеш саъю талош 
намуда, бахусус дар роњи тарбияи 
дурусти љавонон ба натиљањои 
назаррас ноил мегарданд.

Њозирини муњтарам!
Д а л е л њ о и  т а ъ р и х ї 

шањодат медињанд, ки наќши 
Суѓди бостонї њамчун яке аз 
давлатњои  ќадимаи  тољикон 
дар њаёти иљтимоиву иќтисодї 
ва фарњангии минтаќаи Осиёи 
Марказї ва берун аз он хеле бу-
зург будааст.

Б о  в у љ у д и  о н  к и  д а р 
марњилањои гуногуни таърихї 
ќаламрави  Суѓди  бостон ,  аз 
љумла шањри Истаравшан ва мар-
думи он мунтазам мавриди тох-
тутози аљнабиён ќарор гирифта 
бошад њам, хушбахтона иродаи 
ќавї ва неруи шикастнопазири 
суѓдиён имконият надоданд, ки 
чароѓи фарњанги аљдодамон дар 
ин куњандиёр хомўш гардад.

Баръакс, гузаштагони ша-
рафманди ин диёри куњан кас-
бу њунари аљдодї ва анъанаву 
ойинњои миллиамонро аср ба 
аср ба наслњои баъдина бо рангу 
тобиши боз њам гуворову зебо ба 
мерос мегузоштанд.

Ин аст, ки имрўз низ марду-
ми олам Истаравшанро њамчун 
шањри њунармандону тољирони 
њимматбаланд эътирофу эњтиром 
мекунанд.

Њоло дар шањрњои бузур-
ги як ќатор мамолики хориљї 
амали устоњои  чирадасти  ин 
мулки бостонї на танњо њамчун 
ёдгорињои меъморї, балки му-
аррификунандаи фарњанги волои 
тољикон дар аќсои олам арзи 
вуљуд намудаанд, ки ин боиси 
ифтихори тамоми мардуми тољик 
мебошад.

Дар Ватани азизамон бошад, 
наќши дастони њунармандони 
шањри Истаравшанро мо ќариб 
дар њамаи иншооти маъмуриву 
фарњангї баръало мушоњида 
мекунем.

Бояд зикр намоям, ки дар 
даврони соњибистиќлолии киш-
вари азизамон низ сањми мар-
думи вилояти Суѓд, аз љумла 
сокинони шањри Истаравшан 
дар раванди татбиќи наќшаву 
барномањои  давлатї, афзои-
ши њаљми мањсулоти саноативу 
кишоварзї ва бењтар гардонида-
ни хизматрасонии муассисањои 
соњаи иљтимої хеле назаррас 
мебошад.

Аз тањлили вазъи иќтисодиву 
иљтимоии  вилояти  Суѓд  ва 
шањри Истаравшан бармеояд, 

ки  солњои  охир  дар  њамаи 
соњањои хољагии халќ пешраф-
ту дастовардњо хеле зиёданд.

Боиси  ќаноатмандист , 
ки  дар  ќаламрави  вило -
ят љињати бењтар намудани 
таъминоти ањолї бо молњои 
аввалиндараља, баланд бар-
доштани самаранокии фаъоли-
яти корхонањои соњањои савдо 
ва хизматрасонї тадбирњои 
зарурї андешида шудаанд.

Њамзамон ба ин, дар шањри 
Истаравшан бо маќсади афзо-
иш додани истењсоли мањсулоти 
худї ва ташкили љойњои нави 
корї аз љониби корхонањо ва 
тољирону соњибкорони ватанї 
таљњизоти муосири истењсолї 
ворид гардидааст.

Танњо дар давоми њашт 
моњи соли равон дар вилояти 
Суѓд беш аз 100 корхонаи нави 
истењсолї бо шаш њазор љойи 
нави корї таъсис дода шуда-
анд, ки њамчун амали созанда 
ќобили пайравї ва дастгирист.

Дастовардњои кишоварзон 
ва соњањои иљтимоии вилоят 
низ дар соли равон хеле назар-
расанд. Айни замон талаботи 
ањолии вилоят бо мањсулоти 
кишоварзї асосан таъмин буда, 
баъзе намудњои мањсулоти сер-
даромади бахши кишоварзї, 
аз љумла меваю сабзавот ба 
кишварњои хориљї содирот 
карда мешавад, ки барои боз 
њам боло рафтани сатњу сифати 
зиндагии сокинон мусоидат 
менамояд.

Соли равон дар ќаламрави 
шањри Истаравшан чандин муас-
сисаи нави таълимиву табобатї, 
боѓњои фарњангиву фароѓатї, 
иншооти хизматрасонї ва мада-
ниву маишї сохта, ба истифода 
дода шуданд.

Боварии  комил  дорам , 
ки мардуми бо нангу номуси 
вилояти Суѓд, аз љумла со-
кинони шарафманди шањри 
Истаравшани бостонї мин-
баъд низ дар самти мустањкам 
намудани  пояњои  давлати 
соњибистиќлоламон  ва  боз 
њам ободу зебо гардонидани 
Тољикистони озоду сохибихти-
ёр, инчунин љињати истиќболи 
сазовори бистумин солгарди 
Иљлосияи шонздањуми Шўрои 
Олии Љумњурии Тољикистон 
сањми ватандўстонаи хешро 
мегузоранд.

Бо чунин ниятњои нек, бори 
дигар тамоми сокинони ви-
лояти Суѓдро ба муносибати 
анљоми корњои азнавсозї дар 
роњи  мошингарди  Душан-
бе – Истаравшан  - Хуљанд 
- Бўстон – Чанак, ифтитоњи 
наќби Шањристон ва мавриди 
бањрабардорї ќарор гирифта-
ни варзишгоњи шањри Истарав-
шан самимона табрик гуфта, ба 
хонадони њар яки шумо саода-
ти рўзгор, комёбињои тоза ва 
файзу баракати њамешагиро 
орзу менамоям.

Доимо саломату сарбаланд 
бошед, њамватанони азиз!

Таълиму тарбияи љавонон аз падару модар  
масъулият ва зањмати зиёдро таќозо дорад

Суханронї дар маросими ифтитоњи мактаби нав дар дењаи Ќалъачаи Гули Зарди шањри Истаравшан

љањони муосир таќозо менамоянд, 
ки њар як шахс барои таъмини зин-
дагии шоиста бояд, пеш аз њама, 
соњиби донишу маърифат ва касбу 
њунар бошад.

Мо  бояд  дар  мафкураи 
љавонон доимо аќидаеро талќин 
намоем, ки донишу илмомўзї ин 
худ дараљаи баланди худшиносї, 
худогоњї, дўст доштани миллат ва 
халќу Ватан мебошад.

Асоси њалли њама гуна муш-
килот - кашфи оламу коинот, 
асрори табиату љомеа, расидан 
ба њадафњои инсонї ва таъмини 
зиндагии сазовору шоиста низ аз 
омўзиши илм вобаста аст.

Бо назардошти ин, Њукумати 
мамлакат љињати рушди мин-
баъдаи соњаи маориф, баланд 
бардоштани сатњу сифати таъ-
лим, муњайё намудани шарои-
ти зарурии тањсил ва мунтазам 
бењтар намудани вазъи иљтимоии 
кормандони ин соњаи муњими 
иљтимої пайваста тадбирњои 
судманд меандешад.

Дар ин раванд, соли љорї 
барои бунёди мактабњои нав, 
синфхонањои иловагї ва таъмиру 
азнавсозии муассисањои таълимии 
вилояти Суѓд, аз љумла шањри 
Истаравшан ва таъмини онњо бо 
таљњизоти замонавї аз њисоби 
буљети давлатї маблаѓњои зарурї 
пешбинї карда шудааст.

А й н и  з а м о н  т а м о м и 

муассисањои таълимии ноњияи 
Истаравшан бо маводи таълимї 
ва технологияњои муосир таъмин 
буда, сохтмони синфњои иловагї 
ва варзишгоњњои мактабї бома-
ром идома доранд.

Мањз  дар  натиљаи  амалї 
гардидани иќдомоти Давлату 
Њукумати Тољикистон солњои 
охир таваљљуњи худи мардум низ 
ба мактабу маориф бештар гарди-
да, сол аз сол сатњу сифати таъли-
му тарбия бењтар шуда истодааст.

Бояд зикр кард, ки дар соли 
љорї аз миёни шаш нафар толи-
билми шањри Истаравшан, ки 
дар олимпиадањои љумњуриявї 
сазовори љойњои ифтихорї гар-
дида буданд, нахустин маротиба 
дар  зарфи  соњибистиќлолии 
кишварамон ду нафари онњо 
дар озмуни байналмилалї дар 
шањри Москва иштирок карда, 
бо медалњои биринљї ба Ватан 
баргаштанд.

Вобаста ба ин, хотирнишон 
месозам, ки Давлат ва Њукумати 
мамлакат дар самти дастгирии хо-
нандагони мактабњои тањсилоти 
миёнаи умумї њамаи имкониятњои 
мављударо сафарбар менамояд, то 
ки онњо дар оянда ташаббусњои 
созандаи насли имрўзаро идома 
бахшанд ва муњимтар аз њама ман-
фиати давлату миллатамонро дар 
арсаи байналмилалї сарбаландо-
на њифз карда тавонанд.

Мавриди зикри хос аст, ки бо 
вуљуди дастовардњои назаррас, 
имрўз низ дар кори таълиму 
тарбия мушкилоти њалталаб кам 
нестанд.

Аз ин рў, Вазорати маориф 
якљо  бо  Маќомоти  иљроияи 
мањаллии њокимияти давлатии 
вилояти Суѓд ва шањри Иста-
равшан вазифадор карда меша-
ванд, ки камбудиву норасоињои 
љойдоштаи соњаро њамаљониба 
омўхта, љињати њаллу фасли онњо 
чорањои зарурї андешанд.

Бояд хотирнишон созам, ки 
таълиму тарбияи љавонон аз па-
дару модар масъулият ва зањмати 
зиёдро таќозо дорад.

Хусусан дар шароити имрўзаи 
љањонишавї  риояи  меъёрњои 
ахлоќї, ташаккули мањорату 
малакаи донишомўзии фарзан-
дон, дар канор намондани онњо 
аз суръати баланди рушди илму 
техникаи муосир, дарк наму-
дани рисолати аслии хеш дар 
љомеа, эњтиром ва арљгузорї ба 
арзишњои умумимиллї аз воли-
дайн, мактаб ва ањли љомеа масъ-
улияти дучандро талаб менамояд.

Бо  дарназардошти  њамин 
зарурат мо Ќонуни Љумњурии 
Тољикистон «Дар бораи масъу-
лияти падару модар дар таълиму 
тарбияи фарзанд»-ро ќабул на-
мудем, то дар шароити пуртазоди 
љањони муосир љињати ташаккули 

дониш ва ахлоќи њамидаи насли 
ояндасози Ватанамон шароити 
арзанда фароњам оварем.

Истаравшан аз ќадимулайём 
яке  аз  њавзањои  фарњангии 
минтаќаи Осиёи Марказї мањсуб 
меёфт ва фарзандони бошарафи 
он дар њама давру замон барои 
пешрафти соњањои гуногуни њаёти 
Ватани муќаддасамон сањми ар-
занда гузоштаанд.

Аксарияти њамватанонамон аз 
хизматњои шоистаи шоирону оли-
мони шуњратёри истаравшанї, 
аз љумла Суњайлї Љавњаризода, 
Ањрор Мухторов, Раљаб Амонов, 
Њабибулло Саидмуродов ва амсо-
ли онњо љињати рушди илму адаби 
тољик хуб огоњанд.

Аз ин рў, вазифаи њар яки мо 
ва махсусан кормандони соњаи 
маорифи вилоят ва шањри Иста-
равшан аз он иборат аст, ки фар-
зандонамонро дар руњияи илму 
донишомўзии ин шахсиятњои 
шинохтаву ватандўсти милла-
тамон тарбия карда, ба камол 
расонем.

Итминони комил дорам, ки 
кулли сокинони Истаравшани 
бостонї ва махсусан кормандони 
соњаи маорифи шањр аз муњити 
орому  осудаи  кишварамон 
шукргузорї намуда, минбаъд низ 
љињати боз њам ободу зебо гардо-
нидани сарзамини муќаддасамон, 
инчунин ба камол расонидани 
насли бофарњангу худшинос ва 
созандаву ватандўст беш аз пеш 
саъю талош меварзанд.

Бори дигар шуморо ба му-
носибати ифтитоњи мактаби нав 
табрик гуфта, ба хонадони њар як 
сокини шањри Истаравшан файзу 
баракат, дастовардњои нав ва ба 
шогирдони ин даргоњи маърифат 
хониши аълову одоби намунавї 
орзу менамоям!

Доимо тансињату сарбаланд 
бошед!

Љињати рушди њамаљониба 
ва оммавигардонии варзиш 

саъю талош бояд кард
Суханронї дар варзишгоњи шањри Истаравшан

27 октябри соли 2012 Прези-
денти кишвар Эмомалї Рањмон 
ба дењаи Ќалъачаи Гули Зар-
ди шањри Истаравшан ташриф 
оварда, дар маросими ифтитоњи 
мактаби наву замонавии он иш-
тирок намуд.

Бо буридани лентаи рамзї ин 
даргоњи илму маърифат расман 
ифтитоњ ёфт.

Тавре зикр гардид, ин мак-
таб, ки барои 640 нафар хонанда 
дар ду баст пешбинї шудааст, 
бо тамоми шароити муосири 
тањсил бо сарфи чор миллион 
сомонї маблаѓњои љумњуриявї 
бунёд ёфтааст. Зимни шиносойї 
аён гардид, ки мактаб дорои 
озмоишгоњњои фанњои даќиќ 
ба мисли фи-
зикаю кимиё 
ва биология, 
синфхонањои 
з а б о н о м ў з ї 
ва  омўзиши 
асосњои кори 
компютер ва 
технологияњои 
иттилоотї ме-
бошад.

М а к т а б 
њамчунин то-
лори калони 
варзишї  ва 
майдони  ва-
сеи  варзишї 
дорад, ки ба-
рои намудњои 
гуногуни вар-
зиш ва тарби-
яи  љисмонї 
пешбинї шудаанд. Ошхонаи 
зебою барњавои мактабї дорои 
шароити хуби муосир мебошад.

Ифтитоњи ин мактаб боиси 
хушнудии зиёди ањолї ва мактаб-
бачагони дењаи Ќалъачаи Гули 
Зарди шањри Истаравшан гардид, 
зеро, тибќи иттилои масъулин, мак-
таби пешинаи ин дења њанўз солњои 
шастуми асри гузашта бо усули 
њашар бунёд ёфта, солњои охир дар 
њолати садамавї ќарор дошт.

Сарвари давлат Эмомалї 
Рањмон мардуми маорифпарвару 
сарфарози Истаравшани бостонї 
ва хусусан дењаи Ќалъачаи Гули 
Зардро бо мавриди истифода 
ќарор гирифтани ин мактаби нав 
табрику тањният гуфта, изњори 
боварї намуд, ки хонандагони 
он бо бањои хубу аъло тањсил 
намуда, оянда дар ободонию 
тараќќиёти Тољикистони азиз 
сањми намоён мегузоранд.

Гузориш аз љараёни сафари 
кории Эмомалї Рањмон ба

шањру ноњияњои вилояти Суѓд
* * *

Бегоњии рўзи 27 октябри  соли 
2012 Президенти кишвар Эмомалї 
Рањмон варзишгоњи навсозишудаи 
шањри Истаравшанро мавриди 
бањрабардорї ќарор дода, дар 
чорабинии бошукўњи фарњангии 
бахшида  ба  ифтитоњи  наќби 
«Шањристон», анљоми пурраи на-
всозии шоњроњи Душанбе-Чанак 
ва дубора мавриди бањрабардорї 
ќарор гирифтани  варзишгоњ иш-
тирок намуд.

Чунонки иттилоъ дода шуд, 
барои навсозии варзишгоњи шањри 
Истаравшан аз њисоби маблаѓњои 
буљетї беш аз 13 миллион сомонї 
сарф гардида, он дорои 18 њазор 
љойи нишаст аст.

Мардуми сипосгузори шањри 
Истаравшан, хусусан дўстдорони 
варзишу тарбияи љисмонї ва тар-
зи њаёти солим, ки варзишгоњро 
лабрез намуданд, Сарвари давлат 
Эмомалї Рањмонро бо шодию ни-
шоти бепоён истиќбол гирифтанд.

Зимни суханронї Президенти 
кишвар Эмомалї Рањмон марду-
ми сарбаланди кишвар, аз љумла 
сокинони вилояти Суѓд ва шањри 
Истаравшанро бо рўйдодњои 
руњбахшу неруафзои имрўза, пеш 
аз њама, мавриди истифодаи умум 
ќарор гирифтани наќби мошин-
гарди «Шањристон» шодбош гуфт.

Бо  арзи  ќаноатмандї  аз 
ифтитоњи ин варзишгоњи бошукўњ 
изњори боварї карда шуд, ки 
мардуми зањматнописанди Иста-
равшани бостонї љавобан ба ин 
таваљљуњу ѓамхорињои Њукумати 
кишвар минбаъд низ љињати руш-
ди њамаљониба ва оммавигардо-

нии варзиш, њамчунин тарѓибу 
ташвиќи тарзи њаёти солим беш 
аз пеш саъю талош намуда, ба-
хусус дар роњи тарбияи дурусти 
љавонон ба натиљањои назаррас 
ноил мегарданд.

БОЗДИД АЗ ХОЉАГИИ 
ДЕЊЌОНИИ «ИЌБОЛ»
Нимаи дуюми рўзи 27 октябри 

соли 2012 Президенти кишвар 
Эмомалї Рањмон ба шањри Ис-
таравшан ташриф оварда, нахуст 
бо кори ањли зањмати хољагии 
дењќонии «Иќбол»-и дењоти 
«Чорбоѓ» шинос шуд.

Ч у н о н к и  а ё н  г а р д и д , 
дењќонони ин хољагї дар кори 
чорводорї, бахусус парвари-

ши гўсфанди 
зоти  њисорї 
таљрибаи хуб 
к а с б  н а м у -
даанд .  Ваз -
н и  з и н д а и 
гўсфандони ин 
хољагї то ба 
140 кг мерасад.

Х о љ а г ї 
21,5 гектар за-
мини  корам 
дар ихтиёр до-
рад, ки аз он 
5,8 гектараш 
обї мебошад. 
Ањли зањмати 
хољагї дар пар-
вариши кар-
тошка, пиёз, 
сабзї, дигар 
навъњои сабза-

воту полезї ва лўбиёгињо ва њам 
ѓаллакорї таљрибаи ибратбахш 
доранд.

Дењќонони заркори ин хољагї 
кишти такрории зироатњоро ва-
сеъ ба роњ монда, аз заминњои обї 
ду ва зиёда њосил ба даст меоранд.

***
28 октябри соли 2012 бозди-

ди кории Президенти кишвар 
Эмомалї Рањмон аз шањри Ис-
таравшан идома ёфт.

Дар маркази шањри Истарав-
шан бо иштироки Сарвари давлат 
Эмомалї Рањмон нахуст бинои 
нави филиали ЉСК «Агроинвест-
бонк» ифтитоњ ёфт.

Тавре зикр гардид, ин кор 
тибќи супориши Президенти киш-
вар доир ба кушодани филиалњои 
бонкњои сањомї дар њамаи шањру 
ноњияњои кишвар анљом ёфтааст.

(Идома дар сањ. 5)




